
Upu Faamanatu mo le Faia’oga 
 

Faataatia le 

ālāfua po o le 

vaaiga 

O se to’atūgā tele i le fa’aaogāina o metotia po o auala tau i le puleaina o 

faato’aga laiti i Samoa, o le leai lea o ni faamaumauga  e uiga i mea e 

faatino ai galuega ma o latou tau, atoa ai ma fua o faato’aga ma tupe ua 

maua mai ai. O le una’ia o le tausiga o faamaumauga e mafai ona 

fesoasoani e aveesea ai lea to’atūgā.   

Ia tausisia Faailoa ituaiga faamaumauga tau faato’aga e mana’omia mo le puleaina 

faaonapo nei o faato’aga. 

Sini 

faamoemoeina 

Ua faamoemoe o le a mafai e le aufaifaato’aga ona faamauina 

faamaumauga faigofie tau faato’aga, ma ia malamalama lelei i le taua o 

nei faamaumauga ma, pe faapefea ona fa’aaogaina nei faamaumauga e 

limata’ita’iina ai faai’uga tau i le puleaina o faato’aga.  

Taimi o le 

a’oa’oga 

3 itula. 

Metotia/Auala Ia faalauiloa pepa faatumu autu e mana’omia ma faata’ita’i i ai pe 

faapefea ona faatumu. 

Ia vaevaeina le vasega i ni vaega laiti ona tusi lea i lalo o ni faamaumauga 

faata’ita’i e mafai ona fa’aaogaina i mata’upu tau tupe faasoasoa mulimuli 

ane. Ia saunia vaega laiti nei e folasia ma faatalanoaina faai’uga o a latou 

galuega i luma o le vasega atoa.   

Matati’a e 

tatau ona 

‘ausia e sui 

‘auai 

Pepa faatumu o le talaaga o poloka po o fanua o lo o i ai le faato’aga.. 

Pepa faatumu o faamatalaga e faatatau i le ituaiga o atina’e. 

Pepa faatumu o le fa’aaogaina o tagata faigaluega (leipa). 

Pepa faatumu o mea o lo o faatino ai galuega. 

Pepa faatumu o tulaga ‘ausia e lē fefaataua’ia ma faamatalaga o le tau o 

mea o lo o faatino ai galuega. 

Pepa faatumu o laau totō ua seleseleina ma faatauina atu. 

‘Api o tupe. 

Manatu taua e 

faai’u ai 

O faamaumauga tau faato’aga, e mafai ai ona faia e faifaato’aga faai’uga 

e sili atu ona lelei, aemaise lava o le feagai ai ma faato’aga ua atina’eina 

faapisinisi. 

O le tele ma le felefele o faamaumauga e fua lava i luga o le tulaga 

faapisinisi ua i ai le faifaato’aga ma le atina’e. 

Tusi faitau 

faaopoopo 

FAO (2004, itulau 117-123). 

A’oa’oga 1.1:  Ituaiga faamatalaga e mana’omia i 

faamaumauga 

E mana’omia e le faifaato’aga ona faamaopoopo le tele o faamatalaga e fua lava i luga o 

lona a’afiaga tele i le atina’eina faapisinisi o faato’aga. O le mea lena o le a faatupula’ia 

ai le mana’omia tele o le faamautuina o faamaumauga tau faato’aga. E fitu ni ituaiga pepa 

faatumu e mana’omia ona fa’aaoga e se faifaato’aga, o le a fesoasoani tele lea i le faia o 

ni faai’uga tau i le puleaina lelei o faato’aga.    

A.  Pepa faatumu o le talaaga o poloka po o fanua o lo o i ai faato’aga 

O le fa’aaogaina o Pepa faatumu o le talaaga o poloka po o fanua o lo o i ai faato’aga, e 

tatau ona tofu fanua po o eleele ta’itasi e faasino i le faifaato’aga ma le pepa faatumu. E 

tatau ona i ai faamatalaga e faatatau i le telē o le fanua, o le tulaga lelei o le palapala, o  

vaega o le fanua e alu ‘ese atu ai le vai, tulaga malifa o le fanua, tulaga o le mafai ona 

tafi’esea le palapala ma isi lava ituaiga faafitauli faapena, taimi e faamalōlō ai pe faavaōa 

le fanua, o laau‘aina sa totōina ai ma lafumanu sa ola ai i luga o le fanua, atoa ai ma 

a’afiaga mai fili faalafuā ma faama’i i taimi ua tuana’i.    

E.  Pepa faatumu o faamatalaga e faatatau i le ituaiga atina’e 

O itulau ta’itasi o lenei ituaiga pepa faatumu, o lo o i ai faamatalaga e faatatau i le ituaiga 

o atina’e e lelei ma aogā i le faifaato’aga. O nei faamatalaga e tatau ona faafou e fuafua i 

mea e tutupu ma aliali mai lea taimi i lea taimi, amata mai i le taimi faato’a galuea’iina ai 

se’ia o’o ina fua mai.   

E mana’omia faamatalaga fou mo ituaiga laau‘aina faato’a totōina mo le taimi muamua. 

E tolu ni faata’ita’iga o faamatalaga e faatatau i laau‘aina nei o le polo po o le pepa ma le 

isala’elu ua tuuina atu i lalo. O nei faamatalaga sa faamaopoopoina e se faifaato’aga sa 

masani ona ia totōina laau‘aina mo le fofoga taumafa o lona ‘auaiga, se’i vaganā ai le 

taimi lenei.   

a) O le a le tulaga agavaa mo le ‘auina atu i fafo o laau‘aina nei e lua? 

O le polo po o le pepa lanumeamata, e le o se vaega o le matai‘ai masani a tagata 

Samoa. Peita’i o le tasi vaetolu o fua e maua mai, e taumafalia lea e le ‘auaiga o le 

faifaato’aga. Ae o le vaega e totoe, e faatauina atu le tele i le maketi i Fugalei.   

O le laau’aina o le polo po o le pepa, sa masani ona avea ma oloa maoa’e lona 

tulaga sa mafai ona auina atu mai motu o le Pasefika i Niu Sila, a o le’i o’o mai 

faafitauli sa fetaia’i ma i latou sa auina atu oloa i fafo, pe tusa o le 15 tausaga talu 

ai. O nei faafitauli na mafua mai i se lago faalafuā sa maua i totonu o se uta 

meleni.  O se uta sa auina atu i fafo mai Samoa i Niu Sila i luma mai o le 1970 

(Matagaluega o Fuainumera Faamaumauina/Matagaluega o Faato’aga 1999, 

itulau 12), a o le’i avea lena o Samoa ma atunuu malosi i le auina atu o fualaau 

‘aina i le maketi i Niu Sila faapei o isi atunuu. O le mea moni lava, sa i’u ina 

faasāina le toe auina atu i Niu Sila o le laau‘aina lenei o le polo po o le pepa mai 

atunuu o le Pasefika, ona ua mautinoa e fiafia le lago faalafuā e nofo ai. O le 

faatinoina i Atele o le togafitiga mo oloa auina atu i fafo e fa’aaogāina ai le ‘ea ua 

faamalosia le maualuga o lona vevela, na matala ai le avanoa e faaono mafai ai 

ona toe ‘auina atu le laau’aina o le polo po o le pepa i Niu Sila.    

O le isala’elu e tutusa lava ma le polo po o le pepa, e le o se vaega o le matai’ai 

masani a tagata Samoa. Peita’i, o lo o auina atu nisi vaega i le maketi i Fugalei. O 

le isala’elu fo’i, e lē fou i Samoa le avea ma laau totō mo le ‘auina atu i fafo, auā 

sa i ai fo’i isala’elu i le uta lea na ‘auina atu i Niu Sila i luma mai o le 1970 e pei 

ona ta’ua i luga. Ua avea nei le isala’elu ma laau e agavaa mo le ‘auina atu i fafo, 

talu ona ofi mai le togafitiga e fa’aaogāina ai le ‘ea ua faamalosia le maualuga o 

lona vevela, atoa ai ma le faamalosia ia Aokuso 2004 o tulaga tau i le puipuiga e 

mafai ai ona faatagaina le faaulufale o lenei laau’aina i Niu Sila.   

E mana’omia le silafia lelei e le faifaato’aga o le tulaga agavaa o laau nei e lua mo 

le ‘auina atu i fafo, ma pe faapefea fo’i ona ‘auina atu i fafo atoa ai ma tupe e 

totogi, ma feuia’iga e mana’omia mo ni maketi ina ia faamausaliina ai se 

konekarate mo le ‘auina atu o oloa i fafo. Ua uma ona faatulaga le togafitiga 

talafeagai mo le isala’elu e fa’aaogaina ai le ‘ea ua faamalosia le maualuga o lona 

vevela, ma o oloa sa togafitia sa mafai ona ‘auina atu i fafo i se tulaga ta’uleleia 

mai Fiti mo se vaitaimi. Ae ui i lea, e le’i maua lava se auala lelei e faamalieina ai 

le togafitiga o le polo po o le pepa.    

e) Faatuputeleina le fa’aaogaina o mea e faatino ai galuega e faatauina mai 

E mana’omia e le isala’elu mea e faatino ai galuega e faatauina mai, e lē pei o 

laau totō ua masani ai le faifaato’aga ona ia totōina. E ao ona muamua ona silafia 

e le faifaato’aga po o a mea o lo o faatino ai galuega. O ni faata’ita’iga, e aofia ai 

fetalaisa, vailaau tapē iniseti ma vailaau tapē faama’i. E mana’omia fo’i lona 

silafia pe fia le aofa’i e fa’aaogā, o āfea e fa’aaogā ai, ae pe fia fo’i le tau o ia 

mea.   

i) Totogi o seleselega fou ua fua mai 

O le a le totogi o le a maua e le faifaato’aga mai polo po o pepa ma isala’elu o le a 

faatauina atu i le maketi i’inei? E mana’omia faamatalaga e faatatau i tau o laau 

‘aina atoa ai ma le tau o le ‘auina atu o fua o faa’ele’eleaga i le maketi i’inei. I le 

isi itu, afai e manatu le faifaato’aga e faatauina atu fua o faato’aga i se tagata e sau 

i le faato’aga, e tatau fo’i ona faalauiloa tau o fua o faato’aga pe a faatauina sa’o 

mai i le faato’aga. O laau ‘aina uma e lua e ola faavaitaimi ma e mana’omia le 

silafia e le faifaato’aga pe faapefea le fesuia’iga o totogi po o o tau i le tausaga 

atoa.   

Au’ili’iliga o ituaiga o faamatalaga mo ituaiga atina’e eseese, o lo o maua i le 

Faata’ita’iga 3.   

I.  Pepa faatumu o le faafaigaluegaina o tagata faigaluega 

O le pepa faatumu o le faafaigaluegaina o tagata faigaluega, o lo o i ai faamatalaga e 

faatatau i le aofa’iga o tagata faigaluega ua fa’aaogaina ma po o anafea fo’i na 

faafaigaluegaina ai, o le ituaiga tagata faigaluega (tagata totogi po o tagata o le aiga, 

tagata matua po o le tagata la’itiiti, tane po o le fafine), ma po o le a fo’i le atina’e o lo o 

faafaigaluegaina ai. E mana’omia le vaevaeina o le faafaigaluegaina o tagata faigaluega i 

atina’e o lo o i ai, po o faafaigaluegaina i se fanua o lo o totōvāvā ai ni ituaiga laau se lua, 

po o totō fefiloi ai fo’i o ni ituaiga laau eseese. E mana’omia le atoatoa o faamatalaga i so 

o se taimi e faafaigaluegaina ai tagata faigaluega i so o se ituaiga atina’e. O le fa’aaogāina 

o nei faamatalaga, o lo o fa’aalia i le Faata’ita’iga 6.    

O.  Pepa faatumu o le fa’aaogāina o mea e faatino ai galuega 

O le pepa faatumu lenei o lo o i ai faamatalaga e uiga i le fa’aaogaina o mea e faatinoina 

ai galuega, e ese mai tagata faigaluega. E tatau ona i ai faamatalaga pe fia le aofa’i o se 

mea e faatino ai galuega o lo o fa’aaogaina, ma po o anafea fo’i na fa’aaogāina ai. O nei 

faamatalaga e tatau ona faamauina i luga o le pepa faatumu i so o se taimi e fa’aaogāina 

ai se mea e faatino ai galuega. Auā e aogā pe a o’o i le taimi e iloilo ma sa’ili ai po o 

maua ni tupe mamā, e pei ona fa’aalia i le Faata’ita’iga 4.   

U.  Pepa faatumu o faamatalaga e uiga i totogi po o tau o faamanuiaga ‘ausia e lē 

fefaataua’ia ma mea e faatino ai galuega 

O faamatalaga e uiga i tau po o totogi o faamanuiaga ‘ausia e lē fefaataua’ia ma mea e 

faatino ai galuega, e tatau ona faatumu i faai’uga ta’itasi o taimi na faato’ā galuea’iina i le 

taimi e selesele ai. O le faamoemoe mo lea pepa faatumu, e tuufaatasia ai faamatalaga e 

fuafua ai le totogi e tusa ai ma mea o lo o faatino ai galuega atoa ai ma tulaga ‘ausia e le o 

maua se faamatalaga e uiga i o latou tau po o totogi. O nei faamatalaga e fa’aaogāina fo’i 

i le sa’iliga ma le iloiloina po o maua ni tupe mamā e pei ona i ai i le Faata’ita’iga 4.   

F.  Pepa faatumu o le seleseleina ma le faatauina atu o laau‘aina 

O lenei pepa faatumu, o lo o maua ai ni vaega o faamatalaga se lua. O le vaega o 

faamatalaga muamua e faatatau i le ituaiga laau’aina ua seleseleina, atoa ai ma le aofa’iga 

ma le mamafa o meata’itasi. O le vaega o faamatalaga lona lua e faatatau  i le aofa’iga o 

fua ta’itasi o le laau’aina ua faatauina atu, o le tuufaatasiga o lo latou mamafa ma le 

totogi po o le tau o fua ta’itasi o le seleselega sa faatauina atu. E faapenā fo’i ona 

fa’aaogāina nei faamatalaga i le sa’iliga ma iloiloina po o maua ni tupe mama e pei ona 

fa’aalia i le Faata’ita’iga 4.   

G.  ‘Api o tupe  

O le faamaumauga lona fitu mo faato’aga e tāua mo le tulimata’iga o paleni tautupe, o le 

‘api o tupe maua ma tupe fa’aalu. O lo o i ai nsi o faamatalaga sa tuufaatasia i pepa 

faatumu e pei ona lisiina atu i luga. E le gata i lenā,  o le a mafai ai e le faifaato’aga ona 

fuafua tupe uma e le o fa’aaogaina mo faato’aga e mana’omia e a’afia i totonu o le tala 

faatatau o le tupe. O le tapenaina o le tala faatatau o le tupe o lo o fa’aautu i ai le 

Faata’ita’iga 7.     

O faata’ita’iga o mata’upu o lo o i totonu o pepa faatumu eseese ua faamatalaina i luga o 

lo o fa’aalia i le galuega faata’ita’i.   

A’oa’oga 1.2:  Faamauina o le faapogai o faamatalaga 

E tatau ona mafai e le faifaato’aga ona faafou faamatalaga o le talaaga o poloka po o 

fanua o lo o i ai faato’aga. O le i ai o se faafanua o le faato’aga o le a fesoasoani lea i le 

vaevaeina o le faato’aga i poloka. O le a mafai e le ‘aufaigalega o le Matagaluega o 

Faato’aga ona fesoasoani i le faifaato’aga mo le su’esu’eina o le tulaga lelei o le palapala 

atoa ai ma le iloatino o faafitauli tau i le fanua e pei o le tafi’esea o le palapala ma 

osofa’iga a fili faalafuā o lo o tutupu mai i poloka ta’itasi.   

E avea fo’i le faifaato’aga ma faapogai pito sili o faamatalaga e faatatau i atina’e, ma o ia 

faamatalaga e ao ona faafouina i faai’uga o tausaga ta’itasi. O le Tusi mo le Puleaina o 

Faato’aga mo Samoa i Sisifo (MAFFM 1991) o lo o fa’aaogā e maua ai e le faifaato’aga 

faamatalaga faalaua’itele i atina’e e tatau ona faatino ina ia talafeagai lelei ma mea o lo o 

tutupu i totonu o le faato’aga. O lo o feagai nei le Matagaluega o Faato’aga ma le galuega 

o le faafouina o le tusi ma mafai ai fo’i ona maua tau faamaketi o fua o faa’ele’eleaga ua 

faatauina atu ma tau o mea iloga e faatino ai galuega sa fa’aaogāina, e pei ona tuufaatasia 

i mata’upu o lo o i totonu o le ‘api o tupe. E matuā mana’omia le i ai o se tagata e to’atasi 

o le aiga e faia le galuega o le faamaumauina o le fa’aaogaina ma le maua mai o tupe i 

taimi uma. O ituaiga masani o mata’upu i totonu o le ‘api o tupe e aofia ai teugatupe i le 

faletupe, o lisiti o tupe maua ma pili o tupe e tatau ona totogiina atu.       

O tagata ta’ito’atasi o le aiga, e mafai ona ia faamaumauina i taimi uma itula sa o latou 

faigaluega ai i atina’e eseese ma le aofa’iga o mea e faatino ai galuega sa o latou 

fa’aaogāina. O le faifaato’aga lava na te faia faamaumauga e uiga i tagata faigaluega 

totogi.   

I le faai’uga o vaitaimi o seleselega ta’itasi, e tatau i le ‘aufaigaluega o le Matagaluega  o 

Faato’aga ona tuuina atu faamatalaga e uiga i le lisi o totogi po o tau o mea e faatino ai 

galuega atoa ai ma faamanuiaga ‘ausia e lē mafai ona fefaataua’ia e le faifaato’aga.   

Galuega Faata’ita’i mo Vaega Laiti 1.1: Tausiga o 

Faamaumauga 

O lenei galuega faata’ita’i e mana’omia ai tagata a’o’oga e tusia se ata faata’ita’i o ituaiga 

eseese o faamatalaga i luga o pepa faatumu e tatau ai mo le faato’aga. Muamua, o lo o 

maua ai ni faamatalaga e uiga i le atina’e o laau’aina. O le aiga e ona le faato’aga e aofia 

ai le faifaato’aga, o lona to’alua ma lona atali’i e 16 tausaga le matua. Ua leva ona atina’e 

e le aiga le talo, fa’i ma le niu mo se taimi umi, ma o tagata uma o le aiga ua malamalama 

lelei i auala masani o le atina’ega o nei laau totō. E lē tele ni mea faatau e faatino ai 

galuega sa fa’aaogāina i laau totō nei. Ua filifili nei le faifaato’aga e totō ma atina’e le 

polo po o le pepa ma le isala’elu e faatau atu i le maketi i’inei ma le faamoemoe i se taimi 

mo le maketi i fafo.   

I le faagasologa o le tausaga, sa selesele ai e le faifaato’aga le 750 kilokalama o le polo 

po o le pepa mai le 0.3 ‘eka, 1700 kilokalama o le isala’elu mai le 0.2 ‘eka, 2400 

kilokalama o ulua’i fua o fa’i mai le 0.3 ‘eka ma le 3200 kilokalama o talo mai le 0.8 

‘eka. O pepa ma isala’elu uma, ma le 400 kilokalama o fa’i sa faatauina atu i le maketi. E 

500 popo sa mafai ona maua mai i niu i le tausaga. O talo uma ma popo sa fa’aaogaina e 

le aiga.   

Pepa faatumu o galuega a tagata faigaluega/Pepa faatumu o mea e 

faatino ai galuega sa fa’aaogāina 

O faata’ita’iga o tiute tau tagata faigaluega ma mea e faatino ai galuega sa fa’aaogāina ina 

ia faamauina i pepa faatumu e tatau ai mo faato’aga.   

 I le aso 5 Iuni 2004, na faafaigaluega ai e le faifaato’aga tagata faigaluega leipa 

mo le 7 itula a le tagata e to’atasi mo le saunia o le ‘afa ‘eka e totō ai le pepa ma 

le isala’elu. O le totogi o tagata faigaluega e $3 i le itula.(1)  E valu itula ua 

faatulagaina mo le atina’e o le pepa ae 6  itula mo le atina’e o le isala’elu.   

 I le aso 10 Iuni, sa galulue ai le faifaato’aga ma lona atali’i mo le ono itula e lūlū 

le 75 kilokalama o le fetilaisa NPK 12:5:20 ma le 200 kilokalama o le otaota o 

moa i le vaega ua totō ai le pepa ma le isala’elu. Sa na o le ufi o le fetilaisa i le 

palapala. E le’i faatauina le otaota o moa, ae na maua fua mai i tagata o le aiga.   

 I le aso 17 Iuni, sa galulue ai le faifaato’aga ma lona atali’i mo le ono itula a le 

tagata e totō ai le pepa fatu 20 kalama o le pepa i le 0.2 ‘eka.   

 I le aso 18 Iuni, sa galulue ai le faifaato’aga ma lona atali’i mo le tolu itula e totō 

ai le pepa fatu 20 kalama o le pepa i le 0.1 ‘eka.   

 I le aso 19 Iuni, sa galulue ai le faifaato’aga ma lona atali’i e totō le 50 kalama o 

fatu o le isala’elu mo le lima itula a le tagata.   

 I le aso 7 Iuni, sa ao mai ai ai e le to’alua o le faifaato’aga le popo mo le 2 itula. 

 I le aso 9 Iulai, sa faafaigaluega ai e le faifaato’aga se tagata faigaluega leipa mo 

le 5 itula e tāina mai aufa’i e ono. Sa totogiina i le $15. Sa faatauina atu e le 

to’alua o le faifaato’aga aufa’i e lima i le maketi i le aso na soso’o ai mo le ono 

itula ma mea e faatino ai le maketiina o aufa’i e $7.    

 I le aso 19 Iulai, sa lūlūina ai e le faifaato’aga ma lona atali’i le 25 kilokalama o le 

fetilaisa urea i laina o isala’elu ma pepa mo le lua itula a le tagata.   

 I le aso 5 Setema, sa fa’aalu ai e le atali’i o le faifaato’aga le lua itula e selesele ai 

le 50 kilokalama o le pepa.   

 I le aso 18 Setema, sa fa’aalu ai e le atali’i o le faifaato’aga le itula e tasi e 

selesele ai le 60 kilokalama o le isala’elu.   

 I le aso 26 Setema, sa fa’aalu ai e le faifaato’aga le itula e tasi e selesele ai se ‘ato 

talo palagi.   

Pepa faatumu o le seleseleina o laau toto ma le faatauina atu 

O faata’ita’iga o laau toto ta’itasi ua seleseleina ma faatauina atu, ina ia faamauina i pepa 

faatumu e tatau ai mo faato’aga:   

 I le aso 7 Iulai, e fa ‘ato popo sa aoina mai e fa’aaogaina e le aiga. ( Ia fua i le 15 

kilokalama le mamafa o le ‘ato ae 1.13 kilokalama le popo e tasi.)   

 E lima aufa’i sa faatauina atu i le aso 10 Iulai mo le $1.00 i le kilokalama. O le 

aufa’i sa totoe ai sa faataatia mo le fofoga taumafa o le aiga ma o latou tau aiga. 

(Ia fua i se vaaiga lautele e 13 kilokalama le mamafa o le aufa’i.) 

 I le aso 5 Setema, sa seleseleina ai le 50 kilokalama o le pepa ma faatauina atu i le 

$3.60 i le kilokalama.   

 E 60 kilokalama o le isala’elu sa seleseleina ma faatauina atu i le $2.20 i le 

kilokalama i le aso 18 Setema.   

 E tasi le ‘ato talo palagi sa seleseleina i le aso 26 Setema mo le fofoga taumafa o 

le aiga. (Ia fua e 15 kilokalama le mamafa o le ‘ato e tasi.)   

Pepa faatumu o mea e faatino ai galuega ma faamanuiaga ‘ausia e lē 

fefaataua’ia 

I le faai’uga o le tausaga, o faamatalaga o totogi ma tau ua ta’ua i lalo e tatau ona 

faamauina i pepa faatumu e tatau ai mo faato’aga mo faata’ita’iga o mea e faatino ai 

galuega e lē fefataua’ia ma faamanuiaga ‘ausia ua seleseleina:   

 O totogi po o tau o talo palagi i le ‘ato e tasi i le faagasologa o le tausaga ua 

fuafuaina e $16.50. E fesuisuia’i tau i le va o le $13.00 ma le $22.00 i le ‘ato.   

 O le tau o popo ua fuafuaina i le $0.30 i le popo etasi a o faagasolo le tausaga, ma 

e fesuisuia’i mai le maulalo e $0.21 aga’i atu i le maualuga e $0.47.   

 O le totogi o galuega e faatinoina e tagata o le aiga ua fuafuaina i le $3.00 i le 

itula i le tausaga atoa.   

 O le tau o otaota o moa ua fuafuaina i le va o le $4.50 i le taga 50 kilokalama ma 

le $6.00 i le taga 50 kilokalama a o faagasolo le tausaga. O le tau masani e $5.00 i 

le taga 50 kilokalama.   

O isi gaoioiga tau tupe mo le faamauina i le ‘api o tupe 

O nisi o mata’upu o lo o i totonu o le ‘api o tupe ua mafai ona faatino e fa’aaogā ai 

faamatalaga ua tā’ua i luga. E aofia ai le faafaigaluegaina o tagata faigaluega, ma le 

faatauina atu o polo  po o pepa, isala’elu ma fa’i. E lē gata i lea, o isi mata’upu e 

mana’omia mo gaoioiga tau tupe ua tā’ua i lalo:   

 O faatauga o oloa mo le aiga ua ta’ua i lalo sa faatinoina lea: 6 Me $41.50; 3 Iuni 

$54.20; 5 Iulai $38.60; 9 Aokuso $31.30. 



 14 

 200 kilokalama o le fetilaisa NPK 12:5:20 sa faatauina i le aso 30 Me i le $340. 

 I le aso 8 Iuni, sa faia ai le faatauga o pepa fatu 20 kalama e lua o le pepa i le $65 

i le pepa fatu e tasi, ma pepa fatu 25 kalama o le isala’elu i le $80 i le pepa fatu e 

tasi.   

 100 kilokalama o le fetilaisa urea sa faatauina i le aso 10 Iulai i le $180. 

 E $70 le tupe na maua mai i le aso 8 Aokuso.   

Galuega faatonuina 

Ia faatino faata’ita’iga o faagaoioiga o tupe, galuega a tagata faigaluega, mea e faatino ai 

galuega, faamanuiaga ‘ausia, ma tau o mea e faatino ai galuega ma faamaniaga ‘ausia i 

luga o pepa faatumu o le faato’aga.   



 15 

 

 

 

Mata’upu 2 

Saunia o Faamatalaga e 

Faatatau i Atina’e 

 

 

 



 16 

Upu Faamanatu mo le Faia’oga 
 

Faataatia le 

ālāfua po o le 

vaaiga 

Ia avea ma faamamafa, o faai’uga uma mo le puleaina o faato’aga e 

faalagolago lea i le silafia atoatoa o le tulaga moni i le tino mai atoa ai ma 

le tulaga tau i su’esu’ega i le faato’aga. E faalagolago fo’i i le silafia lelei o 

maketi e faatauina atu ai fua o faa’ele’eleaga. Ia saga faalautele le tumau 

pea o le tāua o tagata faigaluega o le aiga lava ia i atina’e tau faato’aga i 

Samoa. O le mea moni lenei, auā e tāua tele le matuā fa’aaoga lelei o le 

avanoa lea e fuafua tatau ai galuega fai o le faato’aga, ina ia faaitiitia le 

tulaga o le lē fa’aaogaina o tagata faigaluega a o faagasolo le tausaga, 

aemaise o le fetaomi mai o mana’oga i taimi pisi e faaono faalavelaveina ai 

taumafaiga po o le mana’omia ai loa e le faifaato’aga ona fa’aalu tupe e 

faafaigaluegaina ai ni tagata faigaluega totogi.   

Ia tausisia Ia maua e le faifaato’aga le malamalamaaga atoatoa o matāti’a e mafai ona 

o latou ‘ausia mai mea o lo o latou maua, ma ia mautinoa le fa’aaogāina 

tatau ma le atoatoa o le sao o le aiga e ona le faato’aga.   

Sini 

faamoemoeina 

Ua faamoemoe ia atina’e le silafia lelei o le ‘aufaifaato’aga i ituaiga atina’e 

latou te mafaia ona faatino, atoa ai ma auala eseese e mafai ai ona fa’aaogā 

agavaa ma meatotino o lo o ia i latou i nei atina’e. O le mafai ona iloa o 

vaitaimi tonu e lē lava ai pe ‘ova atu fo’i tagata faigaluega, ma le mana’oga 

e faafaigaluega ai tagata faigaluega totogi, e mafai ona ‘alofia le 

faalavelaveina o taumafaiga.   

Taimi o le 

a’oa’oga 

4 itula. 

Metotia/Auala O le faatinoga o le saunia o faamatalaga mo le atina’e e amata i se 

faata’ita’iga o le atina’e o le ufi. Ia vaevaeina le vasega i ni vaega laiti ma 

saunia faamatalaga o le atina’e latou te filifilia, e fuafua i luga o le lisi o 

atina’e o le a tuuina atu ia i latou.   

Ia fautuaina vaega laiti e tuuina atu ma faatalanoa faai’uga o a latou 

galuega i luma o le vasega atoa.   

Matati’a e 

tatau ona 

‘ausia e sui 

auai 

Tuufaatasiga o tusitusiga e uiga i le atina’e. 

Fuafuaina o le tetelē o poloka.   

Fuafuaga tau tagata faigaluega mo le atina’e ma le faato’aga atoa.   

Fautuaga pe faapefea ona fōo’ia fo le lē lava po o le ‘ova fo’i o tagata 

faigaluega.  

Manatu tāua 

e faai’u ai 

Ia faamamafa le mea moni o nei tusitusiga o lo o faalaua’itele, ma e 

mana’omia le toe fetuuna’i mo mea e tutupu ma aliali mai.   

E mana’omia fo’i le faafou pea o tusitusiga. 

O le faatulagaina o tagata faigaluega, ia le na o tagata o le aiga e a’afia ai. E 

mafai ona faia i ituaiga tagata faigaluega uma – tagata faigaluega totogi, 

tagata o le aiga ma le nuu. O le mea moni, e faaono fesoasoani tele i le 

fuafuaina o galuega faitele mo faalapotopotoga talavou. 

Tusi faitau 

faaopoopo 

FAO (2004, itulau 40-50). 

Dillon and Hardaker (1993, itulau 113-118). 

FAO (2004, itulau 63-65). 

Mata’upu 2.1 
 

O le maua tonu o faamatalaga faametotia pe faapefea ona faagaoioi e faifaato’aga a latou 

atina’e, o le faavae lena mo so o se ituaiga o su’esu’ega faaletupe i le puleaina o 

faato’aga. O lenei faamatalaga na te ta’uina atu ia te oe pe faapefea ona fa’aaogaina mea 

e faatino ai galuega ina ia maua tulaga ‘ausia. E tuuina atu fo’i au’ili’iliga i tau o mea e 

faatino ai galuega ma le taua faaletupe o tulaga ‘ausia.   

O faamatalaga faametotia ma faaletupe e mana’omia e fai ai faai’uga o faato’aga 

faapisinisi, e mafai ona eseese ituaiga faiga e fai ai. O le auala aupito lelei e fa’aalitino ai 

lea tulaga, o le fa’aaogaina lea o se faata’ita’iga, ma fai se faatinoga o le faatumuina o 

pepa faatumu mo atina’e eseese i Samoa.   

O lo o i lalo ifo lisi e siaki ai faamatalaga faavae mo atina’e o laau toto ma lafumanu. E le 

o aofia uma ai vaega laiti o faamatalaga e ono mana’omia.   

Lisi e Siaki ai Faamatalaga Faavae o se Atina’e o Laau Toto  
 

1. Ituaiga eseese 

2. Faamatalaga o le atina’e ma le fua mai 

Tulaga talafeagai ma uiga o le tau 

Tulaga talafeagai ma le palapala 

Mana’oga tau fetilaisa 

Faateleina o vaega toto o laau 

Taimi e toto ai 

Metotia/Auala e totoina ai 

Aofa’iga e totoina 

Totovavaina  

Umi o le taimi e ola ai 

Togafitiga o faama’i ma fili faalafua 

Faamamaina o le vao 

Metotia/Auala e selesele ai 

Teuina 

Seleselega 

3. Faamatalaga i le Maketiina 

Nofoaga e maketi atu ai 

Mana’oga tau fela’ua’iga 

Mana’oga tau i le afifiina/tuupusaina 

Tau/totogi ma le tulaga fesuisuia’i o tau po o totogi 

Mata’upu 2.2:   Lisi e siaki ai Faamatalaga Faavae mo Atina’e 

Tau Lafumanu 

1. Faafanafanauina 

Manu lelei e maua mai le faafeusua’i o ituaiga eseese 

Filifiliga o  manu lelei 

Faafeusua’iga: 

 Mamafa o manu lelei ua sauni mo faafeusua’iga  

 Matutua o manu lelei a o sauni mo faafesusua’iga  

 Oestrus cycle 

 Taimi e mana’o ai e feusua’i 

 Taimi o ma’i masina Gestation period 

 Va o ma’itaga 

 Numera o le fanau i le taimi ma’itaga  

 Mamafa o manu fananau mai i le taimi fanau 

 Pasene o le faatautamaola 

 Fanau vavae i le taimi ma’itaga 

 Fanau vavae mai manu lele i le tausaga 

 Umi taatele o le ola fanafanau 

 Pasene e aveese ma toe sui atu ai manu lelei 

 

2. Ola tuputupu a’e 

Matua i le taimi e vavae ai 

Mamafa i le taimi e vavae ai 

Aofa’i o manu sa faatauina i taimi na vavae ai 

Oloa e ese mai lafumanu sa faatauina atu 

Mamafa e faatauina atu ai 

Matua i le taimi e faatauina atu ai 

Pasene oe le faatautamaola ina ua tuana’i le vavaeina 

Mamafa o manu lelei ua faiifo lo latou malosi fanafanau 

3. Fafagaina 

Mana’oga mo le fafagaina 

Tulaga lelei o le meaai 

Faafefiloiina o le meaai 

Fuaina o meaai faatatau i le numera o manu 

Tau o le meaai 

Tulaga o le i ai o meaai 

4. Puleaina 

Agavaa faapulega e mana’omia 

Puleaina o le vao 

Fale 

Tulaga o le i ai o le vai 

Ola tumama 

Mana’oga faapitoa i le taimi o ma’itaga 

Togafitiga o Faama’i ma fili faalafua 

5. Fasiga ma le Maketiga 

Mana’oga o le fasiga 

Nofoaga e maketi atu ai  

Mana’oga tau fela’ua’iga 

Mana’oga tau afifiina/tuupusaina 

Mata’upu 2.3:  Fuaina o le Tele o le Poloka ma Seleselega 

O vaega e lua o faamatalaga faametotia e faamaopoopo e le faifaato’aga o le tetele o 

poloka ma seleselega i le poloka e tasi i le ‘eka e tasi. Ua tuuina atu i lalo le au’ili’iliga pe 

faapefea ona iloilo nei vaega o faamatalaga.   

Fuaina o le tele o le poloka 

Mafafau i le faata’ita’iga o lo o i lalo o se poloka fanua e le gatusatusa lona taatiaga, e pei 

ona fa’aalia 3.1. E ono vaega e fia fuaina: Consider the following example of an 

irregularly shaped plot of land, shown in Figure 3.1. E ono vaega e fia fuaina: tafatolu 

Abb; tafafa faala’umi’umi faapitotasi BCcb; tafafa faala’umi’umi faapitotasi CDdc; 

tafatolu Ded; tafatolu AfF; ma le tafatolu FfE. Ia tuuina atu i tagata a’o’oga le faafanua o 

se poloka fanua o lo o i lalo. 

Figure 3.1 Plot of Land to Be Measured

A

B

C

D

E
F

d

c

f

b

G

  

 E tatau ona o latou fuaina le tele e fa’aaogaina ai fatafafa faala’umi’umi faapitotasi ma 

tafatolu. 

Tafatolu Abb = (Ab/2)*(Bb) 



 22 

Tafafa faala’umi’umi faapitotasi BCcb = (bc/2)*(Bb+Cc) 

Tafafa faala’umi’umi faapitotasi CDdc = (cd/2)*(Cc+Dd) 

Tafatolu Ded = (dE/2)*(Dd) 

Tafatolu AfF = (Af/2)*(Ff) 

Tafatolu FfE = (fE/2)*(Ff). 

Mata’upu Faata’ita’i mo Vaega Laiti 2.1: Saunia o 

Faamatalaga Faavae mo se Atina’e 

O le mea ia tausisia i le faata’ita’iga lenei mo le saunia o faamatalaga faavae mo atina’e, 

ia mafai ai ona malamalama tagata a’o’oga po o a faamatalaga e tatau ona o latou 

faamaopoopoina ina ia faia ni faai’uga lelei pe a puleaina le faagaoioiga o lena atina’e. Ia 

vaevae tagata a’o’oga i ni vaega laiti ma faatonuina i latou ina ia filifili se atina’e tau 

faato’aga. E ao ona o latou tuuina mai faamatalaga faavae o atina’e ua o latou filifilia.   

E eseese lisi ua tuuina atu i luga e siaki ai faamatalaga faavae mo atina’e o laau toto ma 

lafumanu. E ono mana’omia nisi ulutala fou e  faaopoopo i le lisi ma e ono le fa’aaogaina 

fo’i nisi o ulutala o lo o i ai, e faalagolago lava i luga o le ituaiga atina’e o lo o faia. E leai 

ni tali fa’aa’oa’o e tuuina atu mo lenei faata’ita’iga. E mafai ona sa’ili’ili tagata a’o’oga  i 

le MAFFM (1991) mo faamatalaga faavae mo atina’e ua filifilia e tagata a’o’oga. Ae ia 

manatua o lenei tusitusiga sa ulua’i faia i le taimi ma faalagolago i luga o auala tau i le 

faiga o faato’aga a Toga. Ae sili atu ona lelei pe a silasila i le tuufaatasiga o tala faatatau 

o tupe mo atina’e e 33 e pei ona saunia talu ai nei e le Vaega o Faiga Faavae ma Fuafuaga 

o le Matagaluega o Faato’aga. O faamatalaga tau maketi e mafai ona maua i 

faamaumauga a le Auaunaga o Faamatalaga Tau Maketi sa saunia fo’i e le Vaega o Faiga 

Faavae ma Fuafuaga o le Matagaluega o Faato’aga.   

Mata’upu 2.4:  Faasoasoaina o Gaoioiga Tau Tagata 

Faigaluega 

O le faasoasoaina o tagata faigaluega i atina’e eseese e taua tele mo faifaato’aga o 

faato’aga laiti o lo o manana’o e faateleina a latou tupe mama aua o tagata faigaluega, 

aemaise lava o tagata faigaluega o aiga, o se tasi o puna’oa aupito i taua o lo o mafai ona 

maua e le faifaato’aga (a o le isi o le fanua). O le lelei o le faasoasoaina o tagata 

faigaluega, e fesoasoani lea i le saunia o se fuafuaga mo le faasoasoaina. O se fuafuaga o 

le faasoasoaina o tagata faigaluega na te faailoa maia mana’oga mo tagata faigaluega mo 

atina’e ta’itasi ma le faato’aga atoa mai lea taimi i lea taimi.     

O le taimi malolo e filifilia mo le faasoasoaina o tagata faigaluega e mafai ona fesuisuia’i 

amata mai i ni nai aso se’ia o’o i tausaga e tele. O le masina po o le kuata e talafeagai 

lelei mo le tele o atina’e, a o le tausaga atoa e fetaui tonu mo atina’e o laau toto po o 

lafumanu e mafai ona o’o lo latou natura tau atina’e i tausaga e tele. O mana’oga ma le 

maua o tagata faigaluega e masani ona fua i itula po o aso. I totonu lava o Samoa, o le aso 

galue o se faifaato’aga e tusa lea ma le lima itula. O aso sa fa’aaogaina i su’esu’ega tau 

tupe faasili, a o itula o lo o fa’aaogaina i faata’ita’iga o lo o i totonu o lenei tusi. O le lelei 

o le fa’aaoga o itula, e ‘alofia ai le faafitauli o le le tutusa uma o itula faigaluega o tagata i 

le aso.   O fuafuaga ta’imasina o itula o tagata faigaluega e mana’omia ma maua o lo o 

fa’aaogaina i faata’ita’iga ma galuega e lua o lo o ta’ua i lalo. 

E lima laasaga e tulimata’ia e fausia se fuafuaga o tagata faigaluega:   

1. Iloilo le numera aofa’i o itula po o aso e mana’omia e faagaoioi ai atina’e ta’itasi.   

2. Vavae le numera aofa’i o itula/aso e mana’omia mo atina’e ta’itasi i malologa 

ta’imasina ma ta’ikuata.   

3. Iloilo le numera aofa’i o itula/aso e mana’omia e atina’e uma i masina ma kuata 

ta’itasi.   

4. Iloilo le numera o itula/aso e avanoa ai tagata o le aiga i masina/kuata ta’itasi.   

5. To’ese mai le numera o itula mana’omia mai le numera o itula o tagata faigaluega 

o lo o maua. Mo so o se masina/kuata,  e i ai tagata faigaluega e totoe pe afai e 

maua le tali e sili atu, ma le tulaga le lava o tagata faigaluega pe afai e maua mai 

le tali e to’ese. 

Faata’ita’iga: Faato’aga Koko e Toto Fefiloi ma isi Laau 

O le faifaato’aga o se faato’aga la’itiiti sa ia totoina le 3.18 ‘eka o koko, aemaise lava i le 

koko Samoa. Ua o’o nei le ola o laau i le tausaga lona iva. Ua ia fuafuaina e toto le ‘eka e 

1 o ufi, ina ia totoina ia Iuni ma Iulai, ma le ‘afa ‘eka o fala’aina, ina ia totoina ia Mati. E 

2 ‘eka o lo o faamalolo pe faavaoa fo’i. O mana’oga tau tagata faigaluega mo atina’e 

ta’itasi o lo o fa’aalia i itula i le masina e pei ona i ai i le faasologa lona 3 i le lima o le 

fuafuaga o tagata faigaluega e pei ona tuuina atu i le Ata 6.1.   

Ata 2.1 Fuafuaga o Tagata Faigaluega i le Faato’aga Koko e totovava 

ma isi lala   

Masina 
Tagata Faigaluega (itula) Totoe (Le lava) i itula 

Koko Ufi Fala’aina Mana’omia Maua/i ai Paleni 

Ianuari 20 15 10 45 50 5 

Fepuari 20 15 10 45 150 105 

March 15 10 45 70 200 130 

Aperila 14 10 10 34 150 116 

Me 10 10 10 30 140 110 

Iuni 14 145 10 169 90 -79 

Iulai 10 140 10 160 80 -80 

Aokuso 14 55 10 79 120 41 

Setema 20 45 10 75 150 75 

Oketopa 54 35 10 99 150 51 

Novema 55 15 10 80 150 70 

Tesema 24 15 10 49 30 -19 

Aoga’iga 270 510 155 935 1420 485 

 

O ta’iala i mana’oga tau tagata faigaluega ma lo latou faasalafaina i masina e mafia ona 

maua mai faifaato’aga ua leva, ma tagata faigaluega ma faamaumauga a le Matagaluega o 

Faato’aga. Mo se faata’ita’iga, MAFFM (1999, itulau 10) o lo o i ai se fua faatatau o le 

mana’oga tau tagata faigaluega e 42 itula mo le hekatea e tasi o koko ua ta’i iva tausaga 

sa totoina ma tausia e fa’aaoga ai metotia/auala tau faifaato’aga o faato’aga laiti. A fuafua 

i le lima itula i le aso faigaluega, pe tusa ma le 270 itula o tagata faigaluega e mana’omia 

mo le 3.18 ‘eka.   

O le aofa’iga o le mana’oga mo tagata faigaluega i le masina o lo o fa’aalia i le faasologa 

lona ono. O le aofa’iga o tagata faigaluega ua maua o lo o fa’aalia i le faasologa mulimuli 

ma le paleni i le va o le mana’oga mo tagata faigaluega ma tagata faigaluega ua maua o lo 

o fa’aalia i le faailoga totoe (+) po o le le lava (-) i le faasologa mulimuli.   

O lo o fa’aalia i le Ata 6.1 le aofa’iga o tagata faigaluega o lo o matua mana’omia i le 

masina ma le aofa’iga o tagata faigaluega ua maua po o o lo o i ai. O lenei kalafa (ata 

faata’ita’i) o lo o fa’aalia manino ai le tulaga le lava o tagata faigaluega i masina o Iuni, 

Iulai ma Tesema (pusa o lo o vali atu i le faasologa mulimuli o le Ata 6.1). O lo o i ai 

tagata faigaluega e totoe i le isi iva masina o le tausaga.   

Ata 6.1 Manaomia o tagata faigaluega mo le atina'eina o Koko. 

O tulaga ogaoga o le le lava o tagata faigaluega o lo o fa’aalia i le masina o Iuni ma Iulai 

ina ua tele le matua mana’omia o tagata faigaluega mo le totoina o ufi ma le taimi e 



 27 

fuafua e amata selesele ai ufi. Ua faaitiitia fo’i le maua o tagata faigaluega i masina nei 

ona o le mana’omia o tagata o le aiga i nisi fe’au e ese mai i le faato’aga. O lo o i ai le 

tulaga le lava, ae le matuia tele, o tagata faigaluega ia Tesema ina ua toe aga’i fo’i tagata 

o le aiga i si matafaioi e ‘ese mai galuega o le faato’aga ma ua faaitiiti ai lo latou taimi e 

tuuina atu mo galuega i le faato’aga.   

E fa auala e mafai ai ona fo’ia e le faifaato’aga le faafitauli o le le lava o tagata 

faigaluega. O se vaega o le vaifofo i le le lava o tagata faigaluega i le 159 itula i le lua 

masina, Iuni ma Iulai, o le tuu mai lea i luma o le totoina o le ufi ia Me i le taimi e totoe 

ai 110 itula tau tagata faigaluega. Lona lua, e ono mafai ona vave amata le seseleina o ufi 

mai le 12 masina talu ona toto aua e mafia ona amata ona selesele ufi i le iva masina talu 

ona toto. O le vaifofo lona tolu, o le vaai lea pe talafeagai ona toe faavasega le fuafuaga  

o tagata faigaluega mo isi laau e lua o le koko ma le fala’aina. E mana’omia le siaki e le 

faifaato’aga pe tele se avanoa e fai ai lea tulaga, ma e faalagolago lena i le mafia ona 

fetuuna’i le tulaga matua mana’omia o tagata faigaluega i masina e le lava ai mo laau nei 

e lua. O le auala mulimuli e filifili i ai, o le faateleina o o tagata faigaluega e maua i 

masina e le lava ai tagata faigaluega e ala lea i le tāpā o nisi tagata o le aiga e fesoasoani 

po o le auai i galuega faitele tau faalapotopotoga atoa ai ma le tāpā o sui o 

faalapotopotoga e maua lo latou avanoa ia Iuni ma Iulai.   

Manatua e tele tagata faigaluega e totoe ia Fepuari, Mati, Aperila ma Me. Afai e aumai ni 

tagata faigaluega e fesoasoani mo le faafitauli ia ia Iuni ma Iulai, e ono mafai ona toto 

nisi laau faasili i le fanua o lo o faamalolo po o faavaoa mai ia Fepuari ia Me pe afai lena 

e mana’omia e atina’e ni tagata faigaluega to’alaiti i le taimi mai ia Iuni e o’o ia Aokuso 

ma se vaitaimi o Tesema. E pau lona pona, o le taimi e toto ai le tele o laau’aina i Samoa, 

e mai ia Iuni e o’o ia Oketopa. A o isi laau e mafai ona toto i so o se taimi o le tausaga po 

o le taimi e sili ona lelei, o le toto lea i vaitaimi e fesopoa’i ma le taimi e maua ai le totoe 

o tagata faigaluega. Mo se faata’ita’iga, o le taimi toto e fautuaina mo le ‘ava, e mai ia 

Ianuari e o’o ia Aperila, a o le fa’i o so o se taimi o le tausaga ae pito sili lava ona lelei le 

vaitaimi o Oketopa (MAFFM 1997, itulau 9), ma le taamu i so o se taimi o le tausaga, ae 

sili ai Mati e o’o ia Iulai.  

Galuega a Vaega Laiti 2.2: Fuafuaina o Tagata Faigaluega 

Faata’ita’iga 1: Su’esu’ega aga’i i le faato’aga toto fefiloi ai fa’i, 

tamato ma laau e fua mai i a’a 

Ua totoina e le faifaato’aga ituaiga laau e lima i luga o le fanua e 8 ‘eka: talo, taamu, fa’i, 

ma tamato. Ua tuuina atu i lalo faamatalaga e uiga i le maua ma le i ai o tagata faigaluega 

mai le aiga e ona le faato’aga ma mana’oga tau tagata faigaluega mo atina’e ta’itasi.   

Tagata Faigaluega o lo o i ai 

O le aofa’iga o itula faigaluega mai tagata o le aiga i masina ta’itasi o lo o fa’aalia i 

lalo:   

Ian Fep Mat Ape Me Iun Iul Aok Sep Oke Nov Tes 

180 230 230 230 230 190 220 230 200 160 220 160 

Mana’oga mo Tagata Faigaluega 

O le fanua e 2 ‘eka o le a faamalolo pe faavaoa i le tausaga fou, ma o le a faatataa ma aai  

ai manu. O le vaaiga o manu e faaono mana’omia ai le 5 itula faigaluega i masina ta’itasi. 

O le a i ai ni mana’oga tuga masani o le faiga o faato’aga e a’afia ai le taimi o le 

faifaato’aga, e pei ona ta’ua i lalo (i itula):   

Ian Fep Mat Ape Me Iun Iul Aok Sep Oke Nov Tes 

10 10 60 40 20 10 10 10 10 50 15 10 

E lima laau e totoina i le tausaga. E tasi le ‘eka talo o le totoina ia Aokuso. E mana’omia 

ai le 55 itula o taimi faigaluega ia Aokuso, 50 itula ia Setema ma le 85 itula ia Oketopa.   

E ‘afa ‘eka fa’i o le a totoina ia Mati ae 1.5 ‘eka ua uma ona totoina. O lenei 1.5 ‘eka, e 

tasi le ‘eka ua ta’ifa tama a fa’i, ae ‘afa ‘eka ua ta’ilima tama a fa’i. O le aofa’iga o itula 

faigaluega e mana’omia mo le 2 ‘eka o lo o fa’aalia i lalo:   

Ian Fep Mat Ape Me Iun Iul Aok Sep Oke Nov Tes 

110 110 155 65 80 80 70 55 70 80 110 110 

O le saunia o fuātaamu mo le totoina e amata ia Mati ma Aperila. O le seleselega o le 

0.75 ‘eka sa totoina i le tausaga ua te’a e amata ia Setema. O le fuafuaga o taimi 

faigaluega mana’omia o lo o tuuina atu i lalo:   

Ian Fep Mat Ape Me Iun Iul Aok Sep Oke Nov Tes 

20 20 40 80 60 60 40 16 40 40 30 20 

E tasi le kuata ‘eka ua tuuina atu e toto ai tamato ia Iulai, a o tamato e seleseleina ia 

Oketopa. O taimi faigaluega e mana’omia e 31 itula ia Iulai, ae 30 itula i masina ta’itasi ia 

Aokuso ma Setema, ma le 80 itula ia Oketopa.   

O le totoina lona lua o talo o le masina o Novema i luga o le fanua  e 0.5 ‘eka sa totoina i 

taamu i le tausaga ua alu. O lo o i ai fo’i le 0.5 ‘eka ua uma ona toto i le amataga o le 

tausaga o le a seleseleina i le faai’uga o le tausaga. O le fuafuaga o taimi faigaluega e 

mana’omia o lo o tuuina atu i lalo:    

Ian Fep Mat Ape Me Iun Iul Aok Sep Oke Nov Tes 

15 10 10 8 6 4 4 5 6 10 40 42 

Galuega 

1. Saunia se fuafuaga mo taimi faigaluega mo le tausaga. 

2. Ia iloa taimi iloga e ‘ova ai itula faigaluega ma taimi e le lava ai.   

3. Faamatala pe faapefea ona mafai e le faifaato’aga ona fa’aaoga lelei taimi o tagata o 

le aiga, ma ia manatua e le tatau ona faamalosia tagata o le aiga e faigaluega i ni itula 

e sili atu po o le aumai fo’i o ni tagata faigaluega totogi ia Tesema.     

Mata’upu 3 

Iloiloga o Tupe Faasili i 

Atina’e  

Upu Faamanatu mo le Faia’oga 
 

Faataatia le 

alafua po o le 

vaaiga 

O tupe mama o faato’aga, e masani ona atagia tele i sini taula’i o le 

tele o faifaato’aga o faato’aga laiti. O le laasaga muamua e filifilia ai 

pe faapefea ona maua le tupe mama aupito lelei mai puna’oa o le 

faato’aga, o le mafaufauina lea po o a atina’e e maualuga le tupe 

faasili e maua mai i le unite e tasi o puna’oa.   

Ia tausisia Ia iloa pe faapefea ona maua le tupe mama mai ituaiga atina’e tau 

faato’aga ta’itasi. 

Sini 

Faamoemoeina 

E mafaufau le faifaato’aga po o le a le ituaiga atina’e tau faato’aga e 

maua ai tupe mama, ma po o le a lona tulaga pe a faatusatusa i isi 

atina’e.   

Taimi o le 

a’oa’oga 

3 itula. 

Metotia/Auala Fuafuaina o tupe faasili ma le sa’ili’iliga i tulaga ma’ale’ale. 

Amata i le a’oa’oga puupuu ma le faata’ita’iga e fa’aaoga ai atina’e 

fa’i, ona sosoo lea ma galuega faata’ita’i a vaega laiti. E sefulu 

galuega faata’ita’i o lo o i ai, e aofia ai se vaega o atina’e e taatele i 

Samoa. Ia tofu le vaega la’itiiti ma le atina’e e fai ai le galuega 

faata’ita’i.   

Ia faatonuina vaega laiti uma ina ia tuuina mai ma faatalanoa i’uga o 

a latou galuega i luma o le vasega atoa.   

Matati’a e 

tatau ona 

‘ausia e sui 

auai 

O le mateina o tupe faasili faamoemoeina mo atina’e lelei e mafai 

ona fa’aaogaina e le faifaato’aga pe a filifili i ituaiga atina’e e sili 

ona tele tupe mama e maua ai. O nei tupe faasili e faaono fa’aalia 

mai mo le ‘eka, aso po o le itula faigaluega, tala o le tupe 

faafaigaluega po o le tala o le tupe amata ua faatumauina. O le tupe 

faasili i le aso o taimi faigaluega e mafaufauina o se iloiloga aupito 

sili ona taua e fia faia.   

Manatu taua e 

faai’u ai 

O tupe mama e avea o se ‘poloka faavae’ i le saunia lea o le 

fuafuaga o le faato’aga.   

Ia iloa tulaga le mautinoa e fesoota’i ma tupe faasili ua mateina. O 

seleselega ma tau/totogi o oloa e faapitoa lo latou tulaga ma’ale’ale.    

Tusi Faitau 

Faaopoopo 

MAFFM (1991) ma le MAF tala faatatau o tupe faasili. 

Dillon ma Hardaker (1993, itulau 159-162). 

FAO (2004, itulau 50-57, 62-63). 

A’oa’oga 3.1 

Uiga o Upu 

O le tupe faasili o se atina’e tau faato’aga o le tupe maua atoa mai tulaga ‘ausia po o oloa 

sa maua, to’ese mai le tau o mea e faatino ai galuega e fesuia’i o latou tau sa fa’aaogaina 

e fai ai oloa ua maua.   

O le tupe maua atoa o se atina’e o le tau lena o oloa uma na maua mai i lena atina’e. Mo 

oloa ta’itasi, e iloilo lo latou tau e fua i luga o lona tau a o le’i aveesea maia mai le 

faato’aga ona faatele lea i le aofa’iga o oloa na maua. O le iloiloga o tau/totogi o oloa e 

mafai ona tutupu ai faafitauli e mafua mai i le le iloa o le tau na totogi i le faifaato’aga. 

Peita’i, e ono iloa le tau i le maketi i’inei po o le ‘auina atu fo’i i fafo. I tulaga faapenei, e 

tatau ona iloilo le tau o le maketiga ona to’ese lea ina ia maua ai le tau moni a o le’i 

aveesea mai le faato’aga. O foliga o oloa ua iloa le tau e ono eseese mai le oloa e 

faatauina atu e le faifaato’aga.  I atina’e moa, e sii mai le tau i le taimi ua faamama ai, a o 

le moa sa fuaina muamua i le taimi a o le’i faamamaina. I le ma lea, e le tutusa uma unite 

sa faamauina aofa’iga o oloa. Atonu o lo o faamauina i kilokalama, taga po o ‘ato, mo se 

faata’ita’iga. E taua tele le i ai o faiga e faaliliu ai aofa’iga uma i le unite e tasi. O 

fuainumera faamaumauina e faatatau i le maketi i Fugalei sa tuuina mai e le Vaega o le 

Auaunaga o Fuainumera Faamaumauina o le Matagaluega o Tupe o lo o aumai fua o 

mamafa i pauna ma tau i le tala i le pauna.     

O tau e fesuia’i o le aofa’iga o tau o mea e faatino ai galuega e suia ona o le maualuga po 

o le maulalo fo’i o le tulaga o le fua mai o le atina’e. O tau fesuia’i ta’itasi e iloiloina e 

ala i le faatele o le tau na totogi e faifaato’aga mo mea e faatino ai galuega i le aofa’iga o 

mea e faatino ai galuega sa fa’aaogaina i le atina’e. O ni faata’ita’iga taatele o fatu toto 

ma isi mea toto, meaai a manu, mea e fa’aaoga i galuega faafoma’i manu, fetilaisa, 

vailaau ma meaola ninii e togafiti faanatura ai fili faalafua, faama’i ma vao, o mea e 

afifi/tuupusa ai oloa, taavale ma tagata faigaluega togiaso.   

O se tau e le fesuia’ia e iloiloina e ala i le faatele o le aofa’iga o mea e faatino ai galuega 

e le toe fesuia’ia o latou tau, i le tau na faatau mai ai. O faata’ita’iga o mea e faatino ai 

galuega e le toe fesuia’ia o latou tau e aofia ai totogi o fale, laisene ma tau e mafua mai le 

tausiga o meatotino tumau e pei o fale ma masini. O se mea e faatino ai galuega e le 

fesuia’ia le tau, e ese mai se mea e faatino ai galuega e fesuia’i tau ona e le suia i le 

maualuga po o le maulalo o le tulaga i le fua mai o le atina’e. O galuega toe faaleleia o 

masini, o tau ia e le fesuia’ia a o le faafaigaluegaina o masini totogi o se tau e fesuia’i aua 

o le aofa’iga o le taimi e faafaigaluegaina ai le masini totogi e fesuia’i faatasi ma le 

maualuga po o le maulalo o le tulaga o le fua mai. 

O le iloiloina o tagata faigaluega o le aiga e faafaigata pe a filifili tau fesuia’i ma tau e le 

fesuia’ia. E faalagolago i le faigofie ona fesuia’i tagata o le aiga mai galuega o le 

faato’aga i isi galuega mai le aso e tasi i le aso e sosoo ai. I le tele lava o taimi, e sili atu 

ona lelei le avea o tagata o le aiga e faafaigaluegaina ma mea e faatino ai galuega e le 

fesuia’ia ma o o latou tau e le a’afia i le iloiloina o tupe faasili e ui lava e tele se suiga e 

ono o’o i ai, e tusa ai ma nisi o avanoa e maua ai tupe o le a tula’i mai. faatonu tagata 

a’o’oga ina ia iloilo tupe faasili i le itula o taimi faigaluega o le aiga e fa’aaogaina, ma 

mafaufau o taimi faigaluega o tagata o le aiga, o le tau e le fesuia’ia. O le tali i galuega 

faata’ita’i a vaega laiti, o lo o i ai fo’i le fua faatatau o le totogi o tagata o le aiga e 

faafaigaluegaina, faatasi ai ma tupe faasili e iloiloina pe a uma ona to’ese mai lea tau i le 

tupe maua atoa, e faaopoopo atu i isi tau fesuia’i. O le tupe faasili e iloiloina i lenei auala 

e fa’aaogaina pe afai e fa’aaoga le manatu o le faafaigaluegaina o tagata o le aiga, o le 

mea e faatino ai galuega e fesuia’i.      

Ia faamalamalama i tagata a’o’oga, e i ai lava le tulaga le mautinoa e uiga i le sa’o lelei o 

le faamatalaga ua o lo o fa’aaogaina i le fua faatatauina o tupe faasili aua o lo o tatou 

talanoa e uiga i mea o le a tutupu i le lumana’i. O lona uiga, o se mea lelei tele le fai o se 

sa’ili’iliga i tulaga ma’ale’ale. O le uiga tonu o lena mea, tatou te iloiloina pe fia ni suiga 

o tupe faasili pe afai e i ai se suiga i tau e fa’aaogaina e iloilo ai.   

A’oa’oga 3.2:  O a atina’e e filifilia mo le iloiloina o tupe faasili? 

O le to’atele o faifaato’aga i Samoa, e tele atina’e e filifili mai ai mo a latou fuafuaga o 

faato’aga. E tele galuega e faia i le iloiloina o tupe faasili mo atina’e uma. O le Tusi mo le 

Puleaina o Faato’aga ua saunia e le Matagaluega o Faato’aga (1991) ua aofia ai   atina’e 

taua tau laau toto ma lafumanu i Samoa ma tala faatatau o tupe faasili o lo o ta’ua i lea 

tusi, e mafai ona avea ma ta’iala. E pei ona ta’ua muamua, o lenei lomiga sa faia ma 

faalagolago tele i faiga o faato’aga i Toga. E tele nisi faatatau o tupe ua saunia e le 

Matagaluega o Faato’aga, ma e tatau ona fa’aaogaina i mea e talafeagai i ai. Peita’i, o nei 

tala faatatau o tupe e mana’omia se isi galuega e faia i le fua faatatau o seleselega, ma e 

faaono eseese mai fua faatatau o seleselega na maua e le faifaato’aga.   

E tatau ona tuu atoa mafaufau o faifaato’aga i le iloiloina o tupe faasili mo atina’e e 

talafeagai lelei ma a latou puna’oa ma mea tutupu. E tatau ona o latou fa’aaoga fua 

faatatau o lo o i le tusi, ia tau o se amataga.   

A’oa’oga 3.3:  Laasaga i le fuafuaina o tupe faasili 

Faamatala i tagata a’o’oga, o le mafuaaga ogaoga mo tupe faasili, ina ia faatusatusa le 

maua o tupe mama mai atina’e eseese ina ia maua le tupe mama aupito lelei mai puna’oa 

o lo o i ai. Ia mafaufau o atina’e uma e fa’aaogaina ai mea e faatino ai galuega i le tulaga 

lava e tasi. E masani ona fa’aalia lea i le ‘eka e tasi i le tausaga, e pei ona faia i lalo. 

Peita’i, e leai se tulafono e tatau ona fa’aaogaina e fai ma faavae e maua le tupe faasili 

aupito maualuga. E faalagolago i luga o le mafaufau o le faifaato’aga po o le a le puna’oa 

aupito la’itiiti o lo o i ai. i le tele o taimi, e le talafeagai ona faatusatusa tupe faasili i le 

‘eka e tasi. O se atina’e moa, mo se faata’ita’iga, e ono fa’aaogaina se fanua la’itiiti ae 

mamafa le fa’aaogaina ai o tupe faafaigaluegaina. I lea tulaga, e sili ai ona faatusatusa 

tupe faasili i le tala e tasi o lo o teu faafaigaluegaina i le atina’e. Ona toe faapea fo’i lea, o 

tupe faasili i le unite e tasi o puna’oa eseese e mafai ona fa’aaogaina uma, e maua ai e le 

faifaato’aga le avanoa e filifili ai i auala eseese. I nei tulaga uma, o se faiga lelei le 

iloiloina o le tupe faasili i le unite e tasi o taimi faigaluega (itula po o le aso, mo se 

faata’ita’iga) aua o tagata faigaluega o se mea e faatino ai galuega e taua mo atina’e uma i 

Samoa.   

E i ai fo’i le faafitauli o le eseese o le ‘u’umi o taimi e fua mai ai atina’e. I galuega 

faata’ita’i o lo o mulimuli mai o lo o iloiloina ai tupe faasili mo le ‘eka e tasi o le fanua,  e 

i ai laau eseese ua uma ona toto e eseese uma le ‘u’umi o taimi ma o tupe faasili mo laau 

e le mafai ona faatusatusa i se faiga tuusa’o. I le faata’ita’iga 8, e maua e tagata a’o’oga le 

poto masani e tuufaatasia se fuafuaga o le faato’aga e aofia ai se numera o atina’e e 

eseese o latou taimi e ola ma fua mai ai. I le taimi nei, o le a faigofie ona o latou iloiloina 

tupe faasili i le ‘eka mo le umi o le ola ma le fua mai o atina’e ta’itasi.    

Faapea la o le ‘eka e tasi o le fanua, o le puna’oa aupito la’itiiti lea, o le meatotia/auala e 

fuafua ai tupe faasili, e ono laasaga e mulimuli ai:   

1. Saunia faamatalaga faavae o atina’e e mautinoa e mafai ona ola i le faato’aga (o lo 

o fa’aalia i le Faata’ita’iga 3). 

2. Saunia se lisi o puna’oa o lo o i ai i le faato’aga e mafai ona fa’aaogaina i le ola 

ma le fua mai o le atina’e o lo o fa’aalia i le Laasaga 1.   

3. Ia maua mai faamaumauga e faatatau i aofa’iga o mea e faatino ai galuega ma 

tulaga ‘ausia po o oloa ma tau/totogi mo atina’e ta’itasi.   

4. Iloilo tupe maua atoa mai le atina’e o le ‘eka e tasi.   

5. Ia iloa ma iloilo tau o mea e faatino ai galuega e fesuia’i ua fa’aaogaina e gaosi ai 

tulaga ‘ausia po o oloa mai le ‘eka e tasi.   

6. To’ese tau e fesuia’i mai tupe maua atoa ina ia maua ai tupe faasili mo le ‘eka e 

tasi. 

A’oa’oga 3.4:  Sa’ili’iliga i tulaga ma’ale’ale 

O le sa’ili’iliga i tulaga ma’ale’ale, o le laasaga mulimuli e masani ona uia i le sa’ili’iliga 

o tupe faasili. O le faamoemoe ina ia tofotofoina pe fia le aofa’iga o le tupe faasili ua fua 

faatatauina e ono suia ona o suiga i isi vaega taua o lo o tuufaatasia e maua ai le tupe 

faasili. O vaega masani e lua e sili ona taua, o le tau/totogi o le unite e tasi o tulaga ‘ausia 

po o oloa, ma seleselega. O le tau ma seleselega e mafai ona tele le fesuia’iga i taimi ma 

faato’aga eseese. O le tau o le tele o laau e totoina i taimi talafeagai o lo o faatauina i le 

maketi i Fugalei, e fesuia’i i totonu o le tausaga.   

Ia mafaufau i le faata’ita’iga o tamato ma kapisi Saina i kalafa (ata) o lo o i lalo, i laina 

lanumumu ma le lanumeamata, o laina ia e faailoa ai tulaga talafeagai lelei. I le tulaga o 

le tele o oloa i le maketi, ua maulalo le tau, ae a faaleai ni oloa i le maketi, ua maualuga le 

tau.   

Quarterly prices and average daily quantities of cabbage in Fugalei market, 2001-2004

E pei ona fa’aalia i le kalafa o lo o sosoo ai, o le tau o tamato i le kuata lona lua o le 2004 

($3.88), ua sili atu i le faaluaina o le tau i le kuata lona fa o le 2003 ($1.80). O le tau o le 

kapisi Saina i le kuata muamua o le 2004 ($2.13) ua la’itiiti teisi ifo nai lo le faaluaina o 

le tau i le kuata lona tolu o le 2004 ($1.14). O le mea moni, e mafai ona maua se eseesega 

tele i le fua faatatau o le tupe faasili pe afai e faatauina atu tamato ma kapisi Saina i taimi 

eseese o le tausaga.   

E tutusa lena ma suiga tetele i seleselega ona o tulaga eseese o le ola o laau mai lea taimi 

i lea tausaga i lea tausaga. E mafai fo’i ona fesuia’i mai le tasi itumalo i le isi, pe mai le 

tasi faato’aga i le isi i le itumalo lava e tasi, po o le fua fo’i i ituaiga laau eseese ua 

totoina. E faaopoopo atu i tau ma seleselega, e faaono i ai nisi suiga e te mana’o e tutupu 

e tofotofo ai le tulaga ma’ale’ale o tupe faasili i o latou tau.    

Tupe Faasili 3.1: Atina’e Fa’i 

O lenei faata’ita’iga e faavae i luga o sa’ili’iliga o tupe faasili mo fa’i sa saunia e Vaega o 

Faiga Faavae ma Fuafuaga o le Matagaluega o Faato’aga. O nisi eseesega ua tula’i mai, e 

mafua mai i suiga i tau talu mai ona saunia le tala faatatau o tupe.    

Talu ai ona o le fa’i e umi ona ola i le palapala ona o le ola mai o ana tama po o tama’i 

fa’i, o le mea lea o le a le amana’iaina tama’i fa’i, ae iloilo le tupe faasili mo na o le 

tausaga muamua. E faavae le iloiloga i le ‘eka e tasi. E tusa o oloa uma e faatauina atu i le 

maketi i Fugalei.   

O tulaga ‘ausia po o oloa ua fua faatatauina i le 18,000 pauna i le ‘eka ma o le tau e maua 

e le faifaato’aga ua fua faatatauina i le 52.5 sene i le pauna. Talu ai o le tau o lo o aumai  i 

pauna, e tatau ona e tuuina oloa i le unite e tasi (18,000 pauna). O lona uiga, o le tupe 

maua atoa e iloiloina i le 18,000 pauna faatele i le $0.525, e tusa lena ma le $9,450.  Talu 

ai e na o le tasi le oloa i lenei atina’e, o le tau e $9,450, o le tupe maua atoa fo’i lena.      

E fitu mea e faatino ai galuega e fesuia’i e fa’aaogaina i le ola ma le fua mai o fa’i i le 

tausaga muamua:    

 Fanaina o le vao i le 1 lita Roundup 36 % EC, e $193 i le kalone 5 lita 

(fa’aaogaina mo le saunia o le fanua mo le totoina)   

 680 tama’i fa’i sa totoina e $.50 i le tama’i fa’i.   

 415 kilokalama fetilaisa, NPK 12:5:20, e $1.70 i le kilokalama 

 Fanaina o le vailaau o le lega Tilt, i le malosi e 2 lita i le ‘eka, e $250 i le lita 

 Fanaina o le suauu fana lausului i le malosi e 60 lita i le ‘eka, e $13 i le lita    

 Fanaina o lita e lua o le vailaau tape iniseti o le Tridex i le tau e $42.40 i le lita   

 Tau o le maketiga e $20 i le malaga e tasi i le maketi, e aofia ai le $5 e totogi ai le 

maketi ma le $15 o le taavale. E fitu malaga i le maketi mo le faatauina atu o fa’i.   

O le tau o lo o faateleina i le aofa’iga o meata’itasi e iloilo ai tau fesuia’i.   

O le au’ili’iliga o lo o i lalo ua saunia i taimi e faatino ai galuega e tagata o le aiga i le 

‘eka. E fa aso sa fa’aalu e sauniuni ai le fanua ma toto tama’i fa’i, 3 aso sa fanaina ai i 

vailaau o le lega ma vailaau tape iniseti, 2 aso sa vele ai le vao, 2 aso sa togi ai le 

fetilaisa, 3 aso sa sua ese ai tama’i fa’i le mana’omia, sala ai le lausului ma tee ai fa’i, 7 

aso sa selesele ma aso e 7 sa ave ai i le maketi.   

O le tupe faasili mo le ‘eka e tasi o lo o fa’aalia i lalo.   

Faamatalaga Unite Aofa’iga Tau o le unite $ 

Fa’i faatauina atu Pauna 18000 0.525 9450.00 

Tupe Maua (A) 9450.00 

Mea e faatino ai galuega e fesuia’i 

Vailaau fanavao Lita 1 38.60 38.60 

Mea toto Tamai Fa’i 680 0.50  340.00 

NPK 12:5:20 fetilaisa Kilokalama 415 1.70 705.50 

Vailaau fanalega Lita 2 250.00 500.00 

Suauu fana lausului Lita 60 13.00 780.00 

Vailaau tape iniseti Lita 2 42.40 84.80 

Marketiga Aso 7 20.00 140.00 

Aofa’iga o tau fesuia’i (E) 2588.90 

Tupe faasili i le ‘eka  (A-E) 6861.10 

Tupe faasili i le aso o taimi faigaluega o tagata o le aiga (28 aso) 245.04 

Tupe faasili i le $ o tau fesuia’i 2.65 

O le tupe faasili i le ‘eka, i le aso e tasi o taimi faigaluega o tagata o le aiga ma le tala e 

tasi o tau fesuia’i e matua la’itiiti ifo i le tausaga muamua o le ola ma le fua mai o fa’i nai 

lo le taimi atoa o le ola ma le fua mai o fa’i. Mo se faata’ita’iga, o le tupe faasili i le aso o 

taimi faigaluega o tagata o le aiga mo le taimi atoa o le ola ma le fua mai pe toeitiiti lava 

atoa le lima tausaga, e $402.89. E tele tagata faigaluega e mana’omia le faamautuina ma 

faagaoioi ai le togafa’i i le tausaga muamua (28 aso) nai lo ltausaga mulimuli ane (15 

aso).   

Ua tuuina atu i lalo i’uga mo se sa’ili’iliga i tulaga ma’ale’ale, o lo o ta’i’afa’afa ai le tau 

ma seleselega ma faateleina i le 50 pasene. O lo o mafai ona vaaia, o le ‘afa’afa o 

seleselega ma le tau e i’u i le gau o le atina’e.   

Tau ($/pauna) 
Seleselega (pauna) 

9000 18000 27000 

0.263 -226 2136 4499 

0.525 2136 6861 11586 

0.788 4499 11586 18674 

Mo le tausaga muamua, o le seleselega e paleni lelei o lo o iloiloina ina ia 4930 pauna a o 

le tau e paleni lelei ua fua faatatauina i le $0.14 i le pauna. Mo tausaga uma, o le 

seleselega e paleni lelei e 3168 pauna ma le tau e paleni lelei e $0.09 i le pauna. Ua 

faai’uina e faapea, o le atina’e fa’i  e maua tupe mama se’i vagana ai tulaga leaga o le ola 

ma le maketiga.   

Galuega Faata’ita’i a Vaega Laiti: Iloiloina o Tupe Faasili 

E fitu ua filifilia mo le iloiloina o tupe faasili. Ia tofu le vaega ma le atina’e. Ia iloiloina e 

vaega uma le tupe faasili mo le atina’e ua tuuina atu ia i latou, e fa’aaoga ai faamatalaga 

ua tuuina atu.   

Galuega 1 Iloaina o mea e faatino ai galuega e fesuia’i  

A o le’i amata ona o latou iloiloina tupe faasili, e tatau i vaega ta’itasi ona faatutu mai 

mea e faatino ai galuega e fesuia’i o le a a’afia mo le atina’e ua tuuina atu ia i latou. E 

leai se tali sa’o e tasi mo lenei galuega talu ai ona e ono fa’aaoga e faifaato’aga mea 

eseese e faatino ai galuega e fesuia’i e tusa ai ma tulaga eseese o mea tutupu i faato’aga. 

Mo se faata’ita’iga, o le faifaato’aga i eleele tamaoaiga e ono le fa’aaogaina se fetilaisa a 

o le faifaato’aga i eleele mativa e ono mana’omia le fa’aaogaina o ni fetilaisa mo le 

ituaiga atina’e lava e tasi o laau toto.      

Galuega 2 Iloiloina o tupe faasili 

Ia amata tagata a’o’oga i le iloilo o tupe maua atoa. O tupe maua atoa, o le faaopoopoga o 

tupe maua mai oloa uma mai le atina’e. E masani lava ona tasi, ae i ai nisi taimi e sili atu 

ai nai lo le tasi. Mo se faata’ita’iga, i le galuega faata’ita’i mulimuli, falemoa, e faatauina 

atu otaota o moa e fai ma maniua, ae faatau atu fo’i ma moa.   

Ia faamatala o tupe maua e iloiloina e ala i le faatele o le tau o le unite o oloa i le aofa’iga 

sa maua. E pei ona ta’ua i le Faata’ita’iga 2, o oloa uma e tatau ona faia o latou tau e 

tusa lava po o fea e ave ma taunuu i ai. E tatau i tagata a’o’oga ona fai tau o oloa e le’i 

faatauina atu i le tau lava e tasi sa fa’aaogaina mo le oloa ua faatauina atu.   

Ia fesiligia tagata a’o’oga pe faapefea ona o latou filifilia po o a tau e fesuia’i pe a fai le 

sa’ili’iliga i tulaga ma’ale’ale. E lua itu e tatau ona a’afia ai la latou filifiliga. Muamua, ia 

faatonuina i latou e mafafau i mea e sili ona afaina ai le maua o a latou tupe mama. O le 

faata’ita’iga aupito i taatele o tau ma seleselega o oloa, ma o mea fesuia’i nei o le a 

fa’aaogaina tele i galuega faata’ita’i. O isi mea e ono faapena e aofia ai tau o mea taua e 

faatino ai galuega. Lona lua, ia filifili mea e fesuia’i soo ma o ni mea le mautinoa fo’i.    

O seleselega ma tau o oloa ‘autu e masani lava ona faigata ona valo’ia. I le isi itu, e 

masani lava ona sili atu le lelei o lou iloa masani o tau ma aofa’i o mea e faatino ai 

galuega o le faato’aga ua fa’aaogaina. 

Iloiloga 

Ia faia e vaega ta’itasi iloiloga o lo o mulimuli mai, se’i vagana ai atina’e lafumanu e 

tolu:   

 Aofa’iga o le tupe faasili i le ‘eka mo le taimi e ola ma fua mai ai.   

 Tupe faasili i le tala o le tau fesuia’i.  

 Tupe faasili i le itula o taimi faigaluega o tagata o le aiga. 

O le iloiloga faaopoopo mo vaega latou te filifilia le atina’e ‘ava, o le tupe faasili lea i le 

tausaga.   

O vaega ua filifilia atina’e lafumanu e lua, ia iloilo le aofa’iga o tupe faasili i le tausaga, 

tupe faasili i le manu e tasi ua faatauina atu ma le tupe faasili i le tala o le tupe faigaluega 

tumau. O vaega ua filifili le atina’e moa, ia iloilo le aofa’iga o le tupe faasilia mo le taimi 

atoa o le tausiga ma le faatauina atu, tupe faasili i le manu e tasi ua faatauina atu ma le 

tupe mfaasili i le tala o le tupe faigaluega tumau.   

Ia siaki ina ia mautinoa ua mafai e vaega uma ona fai lelei le fua faatatau o tupe maua 

atoa a o le’i fa’aau e iloiloina tau fesuia’i.   

Atina’e 1 Talo Samoa (Tetee atu i le Lega) 

O lenei galuega faata’ita’i e faavae i luga o faamatalaga faametotia ma faaletupe ua 

fa’aaogaina i le sa’ili’iliga mo tupe faasili mo le talo e pei ona saunia e le Vaega o Faiga 

Faavae ma Fuafuaga o le Matagaluega o Faato’aga i le 2004. O nisi eseese e tula’i mai 

ona o suiga i tau talu mai ona faia le sa’ili’iliga.   

Tulaga ‘ausia/Oloa 

O le tulaga ‘ausia po o le oloa o le talo i le fanua e tasi le ‘eka, ua fua faatatauina i le 

7500 pauna o talo ma tau lu’au e 500. O le 3000 pauna o talo ua fa’aaogaina e le aiga ae 

4500 pauna ua faatauina atu i le maketi i Fugalei. O tau lu’au uma ua fa’aaogaina e le 

aiga. O lo o faamoemoe e maua e le faifaato’aga le $0.96 i le pauna mo talo e faatauina 

atu i le maketi. O le tau lu’au e tasi ua faatauina atu i le maketi i le $4.00.   

Mea e faatino ai galuega e fesuia’i 

Mea e faatino ai galuega i le taimi e ola ai le faato’aga ma fua mai 

Ua toto e le faifaato’aga le 4000 tama’i fa’i. O le tau o le tama’i fa’i e tasi e $0.50.   

E leai se fetilaisa sa fa’aaogaina.  

U fa’aaogaina e le faifaato’aga le lua lita o le vailalau tape iniseti o le Tridex i le tau e 

$42.40 i le lita.   

E lima lita o le Sting sa fana ai le vao. O le tau e $24.00 i le lita.   

O le tau o taimi faigaluega o le aiga ua faatupeina i le totogi pito maulalo e $18.00 i le 

aso. Ua fa’aaogaina i le taimi atoa o le atina’e se’ia o’o i le maketiga. E saunia o le fanua 

e 1 le aso, totoina e 9 aso, o le veleina o le vao e 31 aso, ma le seleseleina e 16 aso.   

Mea e faatino ai galuega o le maketiga 

Ua fua faatatauina e 1500 pauna talo e mafai ona faatauina atu i taimi ta’itasi e faatauina 

atu ai talo i le maketi. O taimi faigaluega o le aiga ua fa’aaogaina galuega uma tau 

maketiga. O le tuutagaina e 1 le aso ae 1 le aso e faatauina atu le $1500 pauna o talo i le 

maketi. Mo taimi uma e o’o ai i le maketi, e $5 le totogi o le maketi ma le $15 o le 

taavale.   

Atina’e 2 Esi 

O lenei galuega faata’ita’i o lo o faavae i luga o faamatalaga faametotia ma faaletupe sa 

fa’aaogaina i le sa’ili’iliga o tupe faasili mo le esi sa saunia e le Vaega o le Atina’e o 

Laau Fua Taumafa Mata (MAFFM 2001, itulau 35). O ni eseesega o lo o i ai e mafua mai 

i suiga o tau o mea e faatino ai galuega talu mai ona faia le sa’ili’iliga  

Tulaga ‘ausia/Oloa 

O se ituaiga o esi i’inei sa totoina i le fanua e ‘afa hekatea ma o le lona tolu lenei o 

tausaga ua alu o lona taimi ola ma fua mai e lima tausaga. E 900 laau, ae 600 ua fua. O 

fua faamaketi i le fua mai o le laau e tasi e 23 kilokalama. E leai se fua ua fa’aaogaina e 

le aiga. E sefululua tone ua fuafuaina e faatauina atu i fafo i Niu Sila a o fua e totoe o le a 

faatauina atu i le maketi i Fugalei. O fua e ‘auina atu i fafo o le a aumaia mai le faato’aga 

i le tau e $1.00 i le kilokalama, ae totogi uma e le kamupani na te ‘auina atu i fafo le uta 

ia tau a le HTFA ma le fela’ua’iga. Ua faamoemoe le faifaato’aga e faatauina atu esi i le 

maketi i Fugalei i le tau e $0.50 i le kilokalama.   

Mea e faatino ai galuega e fesuia’i 

Mea e faatino ai galuega i le taimi e ola ai le faato’aga ma fua mai 

Ua fa’aaogaina e le faifaato’aga tama’i esi toto e 900 i le tau e 40 sene i le tama’i esi.   

E lua fa’aaogaina o fetilaisa ua fautuaina. Muamua, 80 kalama o le NPK 12:5:20 i le laau 

fua i le masina i le tau e $1.70 i le kilokalama. Lona lua, 450 kalama o le triple 

superphosphate ua fa’aaogaina i pu ta’itasi e toto ai le 300 tama’i esi i le tau e $2.35 i le 

kilokalama.   

E tatau ona faatauina mai e le faifaato’aga meafaigaluega e tau ai le esi mo le tausaga nei 

ma tausaga e lua e sosoo ai. O le tau atoa o meafaigaluega (apefa’i, laau e tau ai ma 

kalone una) i le fa tausaga e $4260, ma o le tasi le kuata ua fuafuaina o se tau i lenei 

tausaga.   

O au’ili’iliga o lo o mulimuli mai ua tuuina i taimi faigaluega o le aiga e mana’omia. O le 

faamamaina e 12 aso; sasaina, faiga o laina ma le ‘eliina o pu e 12 aso; totoina e 3 aso; o 

le veleina o le vao e 30 aso; togiina o le fetilaisa e 21 aso; o le togafitiga o fili faalafua ma 

le faamamaina o le faato’aga e 5 aso; o le tauina po o le seleseleina e 39 aso; ma le 

filifiliga o fua lelei ma le afifiina/tuupusaina e 20 aso.   

Mea e faatino ai galuega tau maketiga 

E lua malaga mo le faatauina o esi i le maketi i Fuagalei. O malaga ta’itasi uma e $20 tala 

e fa’aalu mo le taavale ma le totogiina o le maketi.   

 

Mata’upu 4 

Faiga o le Tala Faatatau o 

le Tupe  

Upu Faamanatu mo le Faia’oga 
 

Faataatia le 

alafua po o le 

vaaiga 

Amata le mata’upu i le faamatalaina o le to’atele o le auai i faiga o 

faato’aga faapisinisi,  o lona e mana’omia uiga ona mataalia ma 

mata’ítu lelei e le faifaato’aga mea tau tupe. O le saunia o ni tala 

faatatau o tupe e taua tele fo’i mo le sa’ili atu i le faletupe mo se 

nonogatupe e faatupe ai galuega o le faato’aga.    

O lona uiga, o le tulimata’i pea pe fia le tinoitupe o lo o i ai mo le 

faiga o le faato’aga ma isi galuega mai lea taimi i lea taimi.   

Ia tausisia Iloa avanoa o tupe gau ma tupe totoe i le lumana’i. 

Sini 

faamoemoeina 

E tatau ona iloa e faifaato’aga pe faapefea ona iloilo le tulaga o i ai 

a latou tupe avanoa mo so o se taimi latou naunau ai, ma mafai ona 

tuuina se tala faatatau o tupe pe a talosaga mo se nonogatupe.  

Umi o le 

mata’upu 

3 itula. 

Metotia/Auala Amata i le iloa o vaega eseese o le tala faatatau o tupe, e pei ona 

‘oto’otoina i le a’oa’oga la’itiiti. O gaoioiga tau tupe uma o lo o 

lipotia i le Faata’ita’iga 2 ua tuuina atu i totonu o se galuega 

faata’ita’i.    

Ia saunia e tagata a’o’oga se tasi o tala faatatau o tupe e fa. O le 

galuega faata’ita’i muamua e a’afia ai le saunia o se fuafuaga o mle 

faato’aga faaletausaga o lo o iloiloina ai tupe faalekuata. i le 

galuega faata’ita’i lona lua, ua fausia e le faifaato’aga se atina’e 

moa ma ua saunia se tala faatatau o tupe faaletausaga i masina 

ta’itasi. I le galuega faata’ita’i lona tolu o le faato’aga ramiputeni ua 

atina’e i ona taimi malologa e tele tausaga. O le tala faatatau 

mulimuli o tupe, o se atina’e puaa lea mo se taimi umi, ma ona 

taimi malologa fo’i e tele tausaga i totonu o le sefulu tausaga.    

Ia vaevae i vaega laiti e tuuina mai ai ma faatalanoaina i’uga o a 

latou galuega i totonu o le vasega.   

Matati’a e 

tatau ona 

‘ausia e sui 

auai 

O se ‘api o tupe au’ili’ili, ma tala ‘oto’oto o tupe maua ma tupe 

fa’aalu i vaitaimi ta’itasi.   

 

Manatu tau e 

faai’u ai 

O le umi o taimi malologta ua filifilia e faalagolago lea i mle 

mafuaaga o le tala faatatau o le tupe. 

O tala faatatau o tupe o ni vaega taua tele lea o tala faatatau o tupe 



 47 

mo atina’e ua saunia e fai ai ni suiga o tetele i le fuafuaga o le 

faato’aga.   

Tusi faitau 

faaopoopo 

Dillon ma Hardaker (1993, itulau. 82-84). 

FAO (2004, itulau. 65-68). 

A’oa’oga 4.1  

O le sa’ili’iliga i tupe e taua mo le puleaina o le faato’aga ona o mafuaaga e lua:   

 E maua ai faamatalaga i tupe maua ma tupe fa’aalu e mafai ona fa’aaogaina e 

su’esu’e ai po o le a le tulaga o le maua o se tupe mama i le faato’aga sa i ai (pe o 

le a i ai fo’i) i se taimi faatulagaina. 

 E maua ai le puleaina lelei o le itu tau tupe o le pisinisi a le faato’aga, ma 

mautinoa ai o lo o lava le sao o le faifaato’a e faafeiloa’i ai mea tau tupe e tatau 

ona ia totogiina.   

O le agaga moni o tupe  e sili ona lelei lona faamatalaina i auala eseese o tupe, e pei ona 

fa’aalia i laina e fa i le Ata 7.1. O le laina muamua o lo o fa’aalia ai pe faapefea ona maua 

mai tupe mama o le faato’aga i le aofa’iga o tupe maua to’ese mai ai tupe fa’aalu sa 

faatinoina ai le faagaoioiga o le faato’aga. O lenei fua tutusa e mafai ona fa’aalia i 

vaitaimi eseese, pe mai se vaiaso po o tausaga fo’i e tele. O le filifiliga o vaitaimi e 

faalagolago i faamatalaga e mana’o ai le faifaato’aga mai le sa’ili’iliga. O le fuafuaga o le 

faato’aga mo le tausaga fou e ono mana’omia ai se tala faatatau o le e vaevaeina i kuata. 

O vaitaimi faaletausaga e tele ina fa’aaoga e fuafua ai le amataga o se atina’e fou e umi le 

taimi e fai ai, e pei o laau fua taumafa mata po o atina’e o lafumanu  

I le tulaga o le nonotupe o le faifaato’aga e faagaoioi nei galuega, e mana’omia le 

au’ili’iliga pe fia le tupe na nono mai i le vaitaimi o le sa’ili’iliga ae pe fia fo’i le tupe na 

totogi atu mo le pasene ma le aofa’iga o le nonogatupe ua uma ona totogi. O nei gaoioiga 

uma o lo o fa’aalia i le laina lona lua. O le mea e i’u e ta’ua o le tupe totoe a le faato’aga.   

O tupe maua mama ma isi faagaoioiga o tupe a le aiga (e ese mai le faato’aga) ua 

faaopoopoina i tupe totoe ina ia maua e le aiga ni tupe maua mama. Ua aofia ai ma tupe 

maua ma tupe fa’aalu a le aiga e faaopoopo i tupe o le faato’a o lo o i le laina lona tolu o 

le ata ina ia atagia ai o le aiga ma le pisinisi o le faato’aga, e masani lava ona maualuga 

faifaimea faatasi i Samoa.      

O tupe maua mama a le aiga ua faaopoopo i le paleni o le tupe sa amata ai mo le vaitaimi 

ina ia iloilo ai le paleni faai’u o le tupe. O lo o fa’aalia lea i le laina mulimuli o le Ata 7.1.   

Figure 7.1 Cash-Flow Measures

=

Source: Adapted from Dillon and Hardaker (1993, p. 83). 

Faata’ita’iga: Saunia o se Tala Faatatau o Tupe 

Ia manatunatu i le faagaioiga o tupe o lo o mulimuli mai e pei ona lipotia i le Faata’ita’iga 

2, ma faapea ai o le paleni amata i le aso 01 Me e $560. Ia saunia fuafuaga faaletupe 

faalemasina mai ia Me ia Setema: 

 O faatauga a le aiga mo latou lava o lo o ta’ua i lalo (tuuina i tala atoatoa e 

faigofie ai): 6 Me $42; 3 Iuni $54; 5 Iulai $39; 9 Aokuso $31.   

 200 kilokalama o le NPK 12:5:20 sa faatauina i le aso 30 Me i le T1.70 i le 

kilokalama. 

 Lua pepa fatu 20 kalama o le polo po le pepa sa faatauina i le aso 8 Iuni i le $65. 

 Lua pepa fatu 25 kalama o le isala’elu sa faatauina i le aso 8 Iuni i le $65. 

 100 kilokalama o le urea sa faatauina i le aso 10 Iulai i le $0.90 i le kilokalama. 

 Tupe maua mai fafo e $70 i le aso 8 Aokuso. 

 5 Iuni 2003, sa faafaigaluegaina ai e le faifaato’aga ni tagata faigaluega totogi i le 

$40. 

 9 Iulai, sa faafaigaluegaina e le faifaato’aga le 1 itula o taimi faigaluega totogi mo 

le seleseleina o le 83 kilokalama o fa’i. Sa totogiina le tagata faigaluega i le $5. sa 

faatauina atu e le to’alua o le faifaato’aga aufa’i e 5 i le $7.80 i le aufa’i i le aso na 

sosoo ai, ma fa’aaoga ai le $7 mo tau o le maketiga.   

 5 Setema, 50 kilokalama o le polo po o le pepa sa seleseleina ma faatauina atu i le 

$2.30 i le kilokalama.  

 O le aofa’iga e 60 kilokalama o le isala’elu sa faatauina atu i le aso 18 Setema i le 

$1.80 i le kilokalama. 

Amata i le tuuina i totonu o le paleni amata e $560 i le pito i luga o le faasologa mo Me. 

E leai ni tupe maua ia Me ae sa faatauina NPK 12:5:20 fetilaisa i le $340 (200 kilokalama 

i le $1.70 i le kilokalama). O lenei fuainumera ua tuuina i totonu i le faasologa o Me i le 

laina o fetilaisa. E pau le isi gaoioiga tau tupe ia Me, o le tupe fa’aalu mo le faatauga a le 

aiga e $42. O lenei aofa’iga ua tuuina i totonu i le faasologa o Me i le laina o faatauga a le 

aiga.  

Ua mafai nei ona iloilo laina mo aofa’iga eseese ia Me. E leai se tupe maua; aofa’iga o 

tupe fa’aalu e $200; ma tupe maua mama  e -$200 (0 toése mai ai le $200). E leai se tupe 

maua e ese mai tupe maua o le faato’aga; o le aofa’iga o tupe fa’aalu e le o ni faatauga a 

le faato’aga e $42; o le tupe maua mama e ese mai tupe maua o le faato’a e -$42 (0 to’ese 

mai ai le $42). O le paleni faai’u o le aofa’iga o le paleni amata ($560), ma tupe maua 

mama (-$200) ma tupe maua mama e ese mai tupe maua o le faato’aga (-$42), e tutusa 

ma le -$242.   

O le auala lava lea e tasi o lo o mulimuli ai isi masina e fa e sosoo ai, ma le paleni faai’u  

e $318 mai ia Me ma tau’ave ai o le paleni amata lena o Iuni. Ia manatua o le tupe gau 

mai ia Iuni e o’o ia Aokuso, o le faailoga lena e iloa ai e le faifaato’aga, ua tatau ona fai 

se fuafuaga i ni suiga i le pisinisi o le faato’aga po o le fai o se nonogatupe ina ia fo’ia ai 

le mea ua tupu.   

Ata 4.1 Tala Faatatau o Tupe Faalemasina Me ia Setema 

Masina Me Iuni Iuli Aokuso Setema 

TUPE PALENI AMATA 560 318 -36 -138 -99 

Tupe maua o le faato’aga       

Faatauina atu o fa’i 0 0 39 0 0 

Faatauina atu o polo po o pepa 0 0 0 0 115 

Faatauina atu o isala’elu 0 0 0 0 108 

Aofa’iga o tupe maua o le 

faato’aga 0 0 39 0 

223 

Tupe fa’aalu      

Fatu toto 0 260 0 0 0 

Tagata faigaluega totogi-suotosina 0 40 0 0 0 

Fetilaisa 200 0 90 0 0 

tagata faigaluega totogi-seleselega 0 0 5 0 0 

Tau o maketiga 0 0 7 0 0 

Aofa’iga o tupe fa’aalu 200 300 102 0 0 

ATUPE MAUA MAMA -200 -300 -63 0 223 

Tupe maua ese mai le faato’aga      

Tupe mai fafo 0 0 0 70 0 

Aofa’iga tupe maua ‘ese mai 0 0 0 70 0 

Tupe fa’aalu ese mai le faato’aga      

Tupe fa’aalu mo le tausiga o le 

aiga 42 54 39 31 

0 

Aofa’iga o tupe fa’aalu ese mai le 

faato’aga 42 54 39 31 

0 

TUPE MAUA ESE MAMA -42 -54 -39 39 0 

PALENI FAAI’U 318 -36 -138 -99 124 

TUPE MAUA MAMA A LE 

AIGA -242 -354 -102 39 223 

Galuega faata’ita’i a Vaega Laiti: Faiga o Tala Faatatau o 

Tupe 

Galuega Faata’ita’i 4.1: Su’esu’ega i faato’aga toto fefiloi ai laau o tipolo 

fua lapopo’ase study mixed cropping farm with limes, carrots, root 

crops and coc, karoti, laau e fua mai i a’a, niu/popo 

Sa totoina e le faifaato’aga ituaiga laau e fa i le lima o lana faato’aga e valu ‘eka: tipolo 

fua lapopo’a, talo, taamu ma karoti. E tutu solo fo’i ona niu ma ona ulu e lima. Sa totoina 

karoti ma tipolo fua lapopo’a o ni laau e maua mai ai tupe a o nisi talo, ulu, taamu ma niu 

ua le uma ona fa’aaoga e le aiga, ua faatauina atu i le maketi i’inei.   

O lo o ta’ua i lalo tupe na maua i oloa na faatauina atu i le faagasologa o le tausaga: 

Tipolo: $110 ia Mati; $150 ia Aperila; $75 ia Me; $450 ia Iuni; $400 ia Iulai; $400 

ia Aokuso; $200 ia Setema. 

Karoti:  Setema $80; Oketopa $500; Novema $700; Tesema $450. 

Ulu:              Tesema $300; Ianuari $200. 

Talo:   Iulai $130; Aokuso $220; Setema $150 

Taamu:  Iuni $150; Iulai $50. 

Niu mamata: $15 i masina ta’itasi. 

Tupe fa’aalu faaletausaga mo atina’e o laau o lo o mulimuli mai: 

Mea e i ai 

tau/Kuata 

Ianuari-Mati Aperila-Iuni Iulaiy-Setema Oketopa-

Tesema 

Laau toto 50 196 195 0 

Tagata Faigaluega 

totogi 

0 290 640 0 

Fetilaisa 30 20 30 20 

Vailalau 10 30 20 30 

Fela’ua’iga ma le 

maketiga 

60 82 256 100 

E faaopoopo atu i tupe maua ma tupe fa’aalu mai atina’e o laau, o mea faigaluega sa 

faatauina i le kuata muamua e $165. O lo o faamoemoe le faifaato’aga na te maua le $600 

mai fafo, o le tasi ‘afa i le kuata lona lua ma le isi ‘afa i le kuata lona fa ma le $400 i le 

kuata lona tolu. I le amataga o le tausaga, ua $320 le tupe a le faifaato’aga ua i le 

faletupe.    

Galuega 

Ia saunia se tala faatatau o le tupe faalekuata. 

Ia iloilo le tupe maua mama a le aiga i le tausaga. 

Faamata e te fautuaina le faifaato’aga ina ia fai sona avanoa e vaai ai se tagata ofisa fai 

nonogatupe o le Faletupe o le Atina’e o Samoa? Aisea/Aisea e le tatau ai?   

Galuega Faata’ita’i 4.2: Su’esu’ega o le atina’e o puaa 

O lenei galuega faata’ita’i e faavae i luga o le taimi fuafuaina e 10 tausaga mo se 

autalavou e fuafua ai le faiga o se atina’e pua’a e 10 aumatua. O le tau o le fale ua fua 

faatatauina i le $6000 ma le fale e teu ai meaai i le $800. O le fauina o le fale e ono 

masina, ma ua fuafuaina le atina’e e amata i le taimi tonu lava e mae’a ai le galuega o le 

fale.   

Ua i ai le aumatua e 7 a le autalavou ma o le a faatau mai taanoa se 3 i le $160 i le puaa. 

O le a o latou faatauina mai se puaa po’a e tasi le tausaga le matua i le $160 i le Tausaga 

1.   

Mai le Tausaga 2 ma aga’i atu ai i luma, e tolu aumatua e fia sui i tausaga ta’itasi i taanoa 

lava ua maua i totonu o le atina’e (o lona uiga e leai se tupe fa’aalu i taanoa ia). Ua toe 

faatauina atu aumatua i le $500 i le puaa. E tatau ona sui le puaa po’a ta’itolu tausaga, ma 

e suia i le ‘afa o le Tausaga 4, 7 ma le 10. O le tau o le puaa po’a fou e $160.   

I le tausaga muamua, e 32 puaa vavae ma puaa tausi mo fasi puaa sa faatauina atu. I le 

tausaga 2 e o’o i le 10, e 90 puaa vavae ma le 84 o puaa tausi mo fasi puaa sa faatauina 

atu. O le mamafa o puaa vavae a o ola e 10 kilokalama i le tau e $4.50 i le kilokalama. O 

le mamafa o puaa tausi mo fasi puaa ina ua faamama e 59 kilokalama i le tau e $5.50 i le 

kilokalama. Manatu pea o nei mamafa ma tau e faatauina atu e tumau pea i tausaga uma. 

O isi tupe fa’aalu mo le faagaoioiga o le atina’e puaa o lo o mulimuli mai:   

Mea e fa’aalu ai tupe Tausaga 1 (Tala) Tausaga 2 i le 10 (Tala) 

Meaai 11,000 22,000 

Fasiga 220 440 

Marketiga ma fela’ua’iga 110 220 

Vai 70 140 

Togafitiga faafoma’i manu 125 250 

E faaopoopo i tupe maua mai le atina’e puaa, o lo o faamoemoe le autalavou e maua mai 

le $800 mai isi auala. O le totogiina o isi a latou fuafauga ma a latou mea faitupe masani 

e o’o i le aofa’iga e $4000 i le tausaga. I le amataga o le Tausaga 1, e $1500 le tupe a le 

autalavou ua teuina i le faletupe.   

Galuega 

1. Saunia se tala faatatau o tupe mo le 10 tausaga e fa’aaoga ai vaitaimi ta’itausaga. 

2. Manatua pea na fai le nonogatupe a le autalavou e $10,000 i le Faletupe o le 

atina’e o Samoa i le tului e 10 pasene i le aso muamua o le tausaga. E aveese mai 

le tului mai le paleni amata i tausaga ta’itasi. Ia toe iloilo le tala faatatau o tupe 10 

tausaga ua saunia mo le Galuega 1.   

